
Ágrip 

 

Ritgerð þessi er lokaverkefni, unnin til B.Ed. prófs í kennarafræðum við Háskólann á Akureyri. Í fyrri 

hluta ritgerðarinnar er greint frá þróunarverkefnum á fræðilegan hátt, tilgangi þeirra og forsendum. Í 

síðari hlutanum er unnið úr viðtölum sem höfundar tóku við sex leikskólastjóra. Leikskólastjórarnir 

sögðu okkur frá þeim þróunarverkefnum sem unnin höfðu verið á hverjum leikskóla. Meðal annars var 

spurt um hver kveikjan að verkefnunum hefði verið, hverjar væru forsendurnar og hver væri 

árangurinn. Niðurstöður sýna að flest verkefnanna festust í sessi eftir að þeim formlega lauk en önnur 

náðu ekki að lifa. Það sem skólastjórunum fannst mikilvægast til þess að verkefnin yrðu áfram hluti af 

skólastarfinu eftir að þeim lauk var að starfsfólk skólans upplifði að það ætti hlutdeild í verkefninu og 

að allir væru sammála um að hafa verkefnið sem rauðan þráð í gegnum starfið. Að hafa sterkan 

verkefnisstjóra, sem drífur verkefnið áfram, getur einnig skipt höfuðmáli. Sú er raunin að ef allir eru 

samstíga og taka þátt, þá festist verkefnið frekar í sessi. Flestir telja að tíma- og fjárskortur sé helsta 

hindrun þess að fara af stað með ný þróunarverkefni.  

 

 

Abstract 

 

This essay is a final project at B.Ed. degree in teacher studies at the University of Akureyri. The first 

part of the thesis theoretically describes a development project, its purposes and assumptions. The 

second section consists of results from interviews the authors had with six nursery managers. The 

nursery managers informed us about the development projects that had been launched at each nursery. 

Among other things, was asked about what inspired the projects, what were the criteria and what was 

the result. Results show that most of the projects were firmly established after they formally opened, 

while others did not survive. What the nursery managers thought most important so that the projects 

would still remain part of the school after they had completed, was that the school's staff felt they had 

a sharing in the project and that all would agree that the project would remain as a red thread through 

the job. Having a strong promoter that drives the project forward, can also be very important. The 

reality is that if everybody works together and takes part, the project much further becomes firmly 

established. Most people believe that time- and financial shortage is the main obstacle for launching 

new development projects.  

1. Inngangur 

Þjóðfélagið hefur tekið örum breytingum síðustu áratugi. Þær breytingar hafa í för með sér 

breyttar áherslur á öllum skólastigum. Nauðsynlegt er að kennarar hafi það hugfast að 

nemendur eru jafn misjafnir og þeir eru margir og verða þeir að leggja sig fram við að höfða 

til áhugasviðs og getu hvers og eins. Margbreytileikinn er jákvæður, þrátt fyrir að vera 

krefjandi. Mikilvægt er að kennarar sýni nemendum einnig að þeir séu allir jafn mikilvægir og 

þeir eru margir. Til þess að mæta þessum margbreytileika eru eflaust til margar misjafnar 

leiðir. Ein þeirra er sú, að þróa nýjar leiðir og ný vinnubrögð í skólanum.  

Í þessari ritgerð verður varpað ljósi á þróunarverkefni, forsendur þeirra og hver 

tilgangur þeirra er. Við munum einnig koma inn á það, hvað hefur hvetjandi áhrif á starfsfólk 

sem tekur þátt í slíkum verkefnum og hvað hefur letjandi áhrif. Einnig sjáum við hvaða áhrif 

stjórnandi getur haft.  

Fyrri hluti ritgerðarinnar er fræðileg umfjöllun um þróunarverkefni og þau atriði sem 

snúa að þeim. Síðari hluti ritgerðarinnar er úrvinnsla úr viðtölum sem höfundar tóku við 

leikskólastjóra sem valdir voru af handahófi. Viðtölin fjalla um þau þróunarverkefni sem hver 

og einn leikskóli hefur unnið. Einnig munum við sjá hvaða verkefni hafa fest sig í sessi og 

hver ekki. Við munum rekja ástæður þess og sjá hvað þarf til þess að hægt sé að koma 

þróunarverkefnum á laggirnar. 

Til eru margvísleg heiti yfir þróunarverkefni, eins og umbótastarf og starfsþróun. Í 

þessari ritgerð munum við notast við hugtakið þróunarverkefni.  

1.1 Aðferðafræði 

Að skrifa um þróunarverkefni í leikskólum á Akureyri, er hugmynd frá leiðbeinanda okkar, 

Önnu Elísu Hreiðarsdóttur, og er verkefnið hluti af stærra rannsóknarverkefni. Í upphafi 

höfðum við annað efni í huga en vorum hins vegar opnar fyrir öðrum hugmyndum. Þegar hún 

kynnti þetta verkefni fyrir okkur, ákváðum við að slá til, enda spennandi og skemmtilegt 

verkefni. Til þess að afla okkur upplýsinga um þróunarverkefni, sem unnin hafa verið í 

gegnum tíðina, þurftum við að leggjast í mikla vinnu. Í upphafi höfðum við samband við 

fræðslustjóra Akureyrar, Gunnar Gíslason, og báðum hann um leyfi fyrir því að senda út 

spurningalista til nokkurra leikskólastjóra. Vegna þess að okkar þáttur er hluti af stærra 

verkefni, fengum við jákvætt svar og hófum þá strax að semja spurningalista, þar sem 

markmiðið var að fá fram upplýsingar um þau þróunarverkefni sem unnin höfðu verið í 

skólunum. Eftir að hafa samið spurningalistann, sendum við hann á alla leikskóla sveitar-

félagsins. Fyrstu sex skólarnir sem svöruðu, tóku þátt í rannsókninni. Við buðum skóla-

stjórunum upp á tvo möguleika, annars vegar að svara rafrænt, eða fá okkur í heimsókn, þar 

sem við myndum taka viðtöl við þá. Þeir sex skólastjórar, sem gáfu okkur mikilvægar mínútur 

af tíma sínum, völdu allir seinni valkostinn, að koma í viðtal. Það gat oft verið erfitt fyrir 

leikskólastjórana að finna tíma til þess að hitta okkur, og því tók þessi liður í verkefninu um 

það bil tvær vikur. Þegar öll viðtölin höfðu verið tekin, skrifuðum við þau upp og unnum úr 

þeim. Leikskólastjórarnir veittu okkur mikilvægar upplýsingar, sem gera okkur kleift að vinna 

þetta verkefni. Við erum virkilega þakklátar fyrir aðstoðina sem þeir veittu. Eftir að hafa 

skrifað viðtölin upp, öfluðum við okkur viðbótarupplýsinga um einstök þróunarverkefni á 

heimasíðum leikskólanna. 

2. Þróunarstarf í skólum 

Á Íslandi, eins og annars staðar, er mikið talað um skóla og hvernig þeir standa sig. Einnig er 

oft á tíðum talað um að breyta þurfi hinu og þessu í skólum til þess að þeir þróist og vinni að 

því að gera betur. Oft á tíðum er talað um að skólar séu staðnaðar stofnanir þar sem viljinn 

fyrir breytingum er takmarkaður. Atvinnulífið kvartar undan því að skólarnir fylgi ekki eftir 

hröðu þróuninni sem á sér stað á vinnumarkaðnum og að skólarnir séu stundum að mennta 

nemendur samkvæmt kröfum gærdagsins (Baldur Gíslason, 1999, bls. 24). 

  Skólaþróun er oftast nær skilgreind sem skipulögð viðleitni til þess að hægt sé að 

koma á varanlegum breytingum á starfsháttum í skólum. Ef skilgreiningin er skoðuð, má sjá 

að markmið skólaþróunar eru í meginatriðum tvennskonar. Annarsvegar er það að styrkja 

kennslu og nám og hinsvegar, að styrkja stjórnunar- og aðra skipulagsþætti innan veggja 

skólans. Um leið þarf að auka varanlega hæfni starfsfólks til þess að takast á við breytingar. 

Þannig má sjá að skólaþróun beinist að viðhorfum og starfsháttum sem móta menningu skóla 

og skilar ekki varanlegum árangri nema hafa áhrif á skólamenningu. Oft á tíðum eru 

breytingar í skólaumhverfinu ekki auðveldar, og hafa ber ýmis lykilatriði í huga áður en lagt 

er af stað með þróunarverkefni. Fyrst og fremst þarf að kanna hvort þörf sé fyrir verkefnið og 

tryggja skilning á því. Einnig þarf að fá stuðning við það, útskýra framkvæmdaáætlun og fá 

alla, sem koma til með að taka þátt í verkefninu, til þess að samþykkja að leggja sitt af 

mörkum. Þannig nær það fótfestu, hríslast um skólastarfið og verður þáttur af menningunni 

(Sigurborg K. Kristjánsdóttir og Rúnar Sigþórsson, 2009, bls. 30).  

Með þróunarstarfi er átt við skipulegar aðgerðir, sem beitt er tímabundið, þar sem 

markmið er skilgreint fyrirfram, og leitað er eftir því að finna nýjar og betri leiðir í 

framkvæmd, eða skapa betri starfsskilyrði. Nokkur atriði eru sameiginleg í öllu þróunarstarfi 

þó svo að þróunarverkefni séu frábrugðin hvert öðru. Verkefnin ná alltaf yfir vissan tíma, ef 

til vill nokkur ár, og sinna þarf allskyns verkþáttum mismikið á hverju stigi verkefnisins. Í 

fyrsta lagi þarf að setja markmið, í öðru lagi þarf að útvega fé og efni, í þriðja lagi þarf að 

skapa vinnufrið til að geta sinnt verkefninu og í fjórða lagi er reynslan metin og skrásett til að 

fá góða innsýn í atburðarásina. Þar að auki er leitast við að minna á sem flest almenn atriði 

sem athuga þarf við framkvæmd og skipulag þróunarverkefna. Þegar vel tekst til, myndar 

þróunarstarf eina samstæða heild. Þeir, sem vinna að slíkum tilraunum, ættu því að huga 

fyrirfram að framvindu verkefnisins frá upphafi til enda (Guðrún Kristinsdóttir, 1998, bls. 9-

10).  

Skóli, sem nær góðum árangri í þróunarstarfi, er skóli sem hefur öfluga skólaþróun. Öflug 

skólaþróun felur í sér viðleitni til að skilgreina og uppfylla skipulega þarfir kennarahópsins 

fyrir nýja þekkingu og hæfni til þess að auka gæði náms. Kennarar þurfa góð skilyrði til þess 

að þroskast í starfi og auka starfshæfni sína, svo þeir geti komið til móts við þarfir nemenda 

sinna. Talið er að raunverulegur árangur þróunarverkefna sé kominn til af því að þau ná inn til 

kjarna skólastarfsins og endurmóta menningu skólans (Sigurborg K. Kristjánsdóttir og Rúnar 

Sigþórsson, 2009, bls. 32, 43).  

2.1 Þróunarverkefni  

TALIS (e. Teaching And Learning International Survey) er rannsókn sem gerð var árið 2009. 

Rannsóknarefnið var staða og viðhorf kennara og skólastjórnenda. Alls tóku tuttugu og fjögur 

lönd þátt í rannsókninni, og þar af eru sautján innan OECD. Þeim til viðbótar, tóku Brasilía, 

Litháen, Eistland, Búlgaría, Malta, Malasía og Slóvenía þátt. Niðurstöður TALIS rannsóknar-

innar leiddu í ljós að íslenskir kennarar taka fremur lítinn þátt í ýmsum þróunarverkefnum, 

svo sem skólaþróun og starfsþróun, samanborið við önnur lönd (Ragnar F. Ólafsson og Júlíus 

K. Björnsson, 2009, e.bls.). 

 Það sem fellur undir starfsþróunarverkefni í rannsókninni eru námskeið og 

vinnustofur, málstofur eða menntaráðstefnur, vettvangsferðir í aðra skóla, réttindanám, 

þátttaka í samstarfi kennara innan skóla eða utan, rannsóknarverkefni á faglegu áhugasviði, að 

veita leiðsögn og þjálfun og fylgjast með starfsfélögum og taka þátt í skólastarfi. Niðurstöður 

rannsóknarinnar sýna að 89% kennara í þátttökulöndunum tóku að meðaltali þátt í að minnsta 

kosti einu starfsþróunarverkefni síðustu átján mánuði. Á Íslandi er meðaltalið 77%. Hlutfallið 

er lægra í aðeins þremur þátttökulöndum. Þessar niðurstöður gefa til kynna að áhugi kennara á 

starfsþróun sé töluvert minni á Íslandi en hjá kennurum annarra þjóða sem tóku þátt í sömu 

könnun. Einnig hallar á íslenska kennara þegar þátttaka í réttindanámi og rannsóknar-

verkefnum er skoðuð. Þó kemur fram að lestur fræðirita og óformleg skoðanaskipti um 

hvernig bæta megi kennsluna séu algengari hér á landi en í öðrum þátttökulöndum. Fram kom 

að helstu óskir íslenskra kennara um starfsþróun, beinist að kennslu nemenda með sértækar 

námsþarfir, námsmat, aga- og hegðunarvandamál. Einnig telja kennarar skólastjóra hafa 

fremur lítil afskipti af kennslunni. Þeir fylgist lítið með henni og komi sjaldan með tillögur að 

bættum kennsluháttum (Ragnar F. Ólafsson og Júlíus K. Björnsson, 2009, e.bls.). 

2.2 Forsendur 

Ein aðalforsenda þess að þróunarstarf beri einhvern árangur, er að þróunarverkefni leiði til 

varanlegra breytinga á vinnubrögðum í hverjum skóla fyrir sig og breytinga á skólamenningu. 

Til þess að svo geti orðið þurfa verkefni af því tagi að ná til skólasamfélagsins í heild, þjóna 

framtíðarsýn og stefnumiðun sem samstaða er um innan skólans og þurfa sem flestir 

starfsmenn að taka þátt í þeim. Til þess að þetta geti orðið að veruleika er nauðsynlegt að 

samhæfa margskonar þætti skólastarfsins, þannig að skilvirk heild myndist. Samstarf kennara, 

starfsþróun, markviss forysta, mat og gagnrýnin endurskoðun á skólastarfinu og áætlanagerð 

eru dæmi um þau atriði í skólastarfinu sem þurfa að vera til staðar til að heildstæð 

þróunarverkefni séu möguleg. Ekki er nóg að þessi skilyrði séu til staðar hvert um sig því að í 

raun er ekki hægt að skapa þau óháð hvert öðru. Þessi atriði þurfa að styðja hvert annað svo 

að úr verði sterk samhæfð heild. Með samhæfðum vinnubrögðum er leitast eftir að líta á 

skólann sem heild þar sem allir þættir vinna saman með ákveðna sýn og stefnumið í huga 

(Rúnar Sigþórsson o.fl., 1999, bls. 105). 

Til þess að breytingar geti gengið upp þurfa stjórnendur að hafa margt í huga. 

Árangursríkir stjórnendur þurfa að vera færir um að þekkja eftirfarandi lýsingu í sínum 

áætlunum til að útfæra breytingar og auka líkur á árangri. Rodd (2006, bls. 196) segir að  skýr 

markmið sem bjóða starfsfólki upp á skilning á tilgangi breytinga séu mikilvæg og Fullan 

(2007, bls. 129) er sammála því og bætir við að einnig þurfi ákveðin þörf að vera fyrir hendi, 

hvati til breytinga. Rodd (2006, bls. 196) segir einnig mikilvægt að til staðar sé raunsætt og 

takmarkað svigrúm, þar sem mætti byrja smátt en byggja svo upp. Smáar breytingar geta oft á 

tíðum verið árangursríkar og starfsfólkið verður opnara fyrir breytingum. Hún segir að velja 

þurfi viðeigandi leiðir sem eru mótsagnalausar við menningu stofunarinnar og gæta verði vel 

að tímasetningum allra breytinga og ganga úr skugga um að þær séu ekki kynntar of snemma 

eða of seint, of hægt eða of hratt. Fara þurfi fram opið mat eða greining áður en byrjað er á 

breytingum og stuðningur meirihluta starfsfólksins er mikilvægur, ekki hve síst til að vinna 

gegn mögulegri mótspyrnu. Undir þetta taka Rúnar Sigþórsson, Börkur Hansen, Jón Baldvin 

Hannesson, Ólafur H. Jóhannsson, Rósa Eggertsdóttir og Mel West (1999, bls. 20).  

Rúnar Sigþórsson (2004, e.bls.) talar um að til þess að þróunin geti átt sér stað, sé 

starfsþroski og starfsþróun kennarasamfélaga mikilvæg. Það er ekki hægt að búast við 

jákvæðum breytingum á skólastarfinu, nema markvissar aðgerðir eigi sér stað og skapa þannig 

stjórnskipulag og starfsmenningu, sem styður kennara til að vinna að auknum starfsþroska. Í 

grein hans er fjallað um þrjár megin forsendur sem taldar eru skipta sköpum þegar kemur að 

þróunarstarfi. Fyrsta forsendan er sú að ganga þarf út frá þörfum nemenda, önnur er um 

mikilvægi þess að skapa umbótasinnaða skólamenningu og sú þriðja snýr að mikilvægi þess 

að leggja rækt við gildismat og tilfinningar. Hann telur einkennandi fyrir skóla sem ná árangri 

í þróunarstarfi, að þeir skapi kennurum góð skilyrði. Þeir sem búa til slíka skóla eru fyrst og 

fremst stjórnendur og kennararnir sjálfir. Það sem er erfitt við að koma á varanlegum 

breytingum á starfsháttum kennara, er svokölluð umgjörð og tæknihyggja. Umgjörð skapar 

forsendur og felur í sér tækifæri til þess að ná markmiði skólans. Okkur hættir til að áætla að 

umbætur séu sérstaklega tæknilegt viðfangsefni, sem auðvelt er að skipuleggja og stjórna, svo 

framarlega sem ákveðin formgerð er fyrir hendi. Við lítum oft á tíðum svo á, að við náum 

næstum því sjálfkrafa árangri svo framarlega sem við höfum þróunarverkfni til þess að fara 

eftir.  

Ef öflugt þróunarstarf á að geta þrifist, þurfa ákveðnar aðstæður að vera til staðar. Það 

fyrsta, sem mætti nefna, er góður tími til undirbúnings, ígrundunar og samráðs. Þróunarstarf 

krefst ákveðinnar afstöðu, meðal annars áhuga starfsfólks á skólaþróun og samstöðu um 

mikilvægi hennar. Þar að auki þarf fjármagn, ráðgjöf, stuðning, leiðsögn og forystu. Aukinn 

undirbúningstími eða tími til samráðs er mikilvægasta forsenda þess að hægt sé að byggja upp 

þróunarstarf svo um muni. Nauðsynlegt er að kennarar fái svigrúm til þróunarstarfs, stöðugrar 

endurmenntunar og samstarfs. Þetta þrennt er að sjálfsögðu samofið (Ingvar Sigurgeirsson, 

2003, e.bls.). 

 Tilraunir til nýjunga í starfi heppnast ekki alltaf vel. Stundum þarf að hætta við 

ákveðin verkefni í miðju kafi, og þegar öðrum er lokið sýnir það sig að árangurinn var minni 

en vonast var eftir í upphafi. Ástæðan fyrir því að þróunarstarf tekst ekki alltaf eins og ætlast 

var til er ekki alltaf sú að þátttakendur hafi staðið sig illa eða að viðfangsefnin hafi verið 

óraunhæf og illa undirbúin. Margskonar ástæður gætu legið að baki. Breytingar, sem eru 

ófyrirsjáanlegar, geta orðið á ytri skilyrðum sem varða til dæmis fjármagn, kjarasamninga, 

stjórnsýslu eða starfsaðstæður. Einnig getur það gerst að nýir þátttakendur bætast í hópinn 

eftir að verkefnið er hafið og það hafi ófyrirséð áhrif (Guðrún Kristinsdóttir, 1998, bls. 18).  

 Eins og eðlilegt getur talist, hafa þátttakendur yfirleitt mestan áhuga á inntaki eigin 

þróunarverkefnis og þeim breytingum sem stefnt er að. Einnig er mikilvægt að aðrir fái að 

læra af reynslu þeirra. Því er nauðsynlegt að mat sé lagt á þróunarstarfið og skýrsla sé gerð 

um verkefnið. Gera þarf ráð fyrir mati með sérstökum verkþætti og er mikilvægt að vanda 

áætlun þar um. Reynslan hefur sýnt fram á að mat á þróunarstarfi tekur langan tíma. Þegar 

tilhögun mats er ákveðin, er mikilvægt að velta því fyrir sér hverjir gætu haft hag af 

verkefninu eða haft áhuga á því. Þeim vangaveltum er ekki auðsvarað, því um marga ólíka 

einstaklinga og hópa er að ræða eins og til dæmis aðra sem vinna að þróunarstarfi, samstarfs-

fólk, starfsfélaga, ráðamenn og stjórnendur. Spurningin, sem svara þarf í þessu samhengi, er 

sem sagt: Í þágu hverra og í hvaða tilgangi er matið gert? Oft á tíðum haga menn mati þannig 

að það nái til sem flestra, en það reynist yfirleitt ekki vel. Oftast er best að velja einn 

áhersluþátt. Ef það reynist flókið má gefa gaum að fleiri en einum málaflokki. Má þar nefna, 

fjármál, starfsaðferðir og ytri starfsskilyrði. Á þann hátt er hægt að koma til móts við 

margskonar sjónarmið. Gott getur verið að fá einhvern utanaðkomandi til að aðstoða við 

matið, sem hefur nauðsynlega þekkingu. Ef ráðgjafi er fenginn getur hann ef vill svipt hulu af 

ýmsu sem þátttakendur ekki sjá, þó svo að þeirra hluti í matinu geti verið þónokkur. Önnur 

leið, sem hægt er að nota, er að beita sjálfsmati. Þá meta þátttakendur sjálfir verkið án 

utanaðkomandi aðstoðar og þurfa þeir allir að ræða opinskátt um markmið og leiðir og vera 

sammála því að sjálfsmat fari fram. Í einstaka tilfellum er leitað utanaðkomandi aðstoðar við 

að meta ákveðna þætti en þátttakendurnir sjálfir sjá um matið að öðru leyti (Guðrún 

Kristinsdóttir, 1998, bls. 21-22).  

 Í þróunarstarfi er starfsfólk skólans í lykilhlutverki. Hópurinn þarf að taka 

sameiginlega ákvörðun um það, hvort það eigi að taka þátt í þróunarverkefni eða ekki. Það er 

ekki nóg að samþykkja verkefnið, starfsfólkið þarf að taka þátt af heilum hug, hafa áhuga og 

vilja til þess að starfið taki breytingum. Breytingarnar verða ekki til á einni nóttu, síður en 

svo. Ferlið er langt og strangt og vinnan krefst þolinmæði og þrautseigju. Til þess að starfið 

festist í sessi, þarf oft á tíðum að vinna markvisst í því í nokkur ár (Fullan, 2001, bls. 7). 

Lærdómssamfélag er hugtak sem gjarnan ber á góma í tengslum við umræður um 

þróunarstarf. Þegar talað er um lærdómssamfélag, er átt við að valdi og ábyrgð sé dreift á 

fleiri en einungis skólastjóra, sem oft á tíðum hefur séð um þessi atriði einn og óstuddur. Í 

skóla þar sem lærdómssamfélag er ríkjandi, er mikið lagt upp úr samvinnu í stað þess að hver 

og einn fái fyrirskipun frá skólastjóra. „The meaning of change“ er það þegar viðhorf kennara 

breytist ásamt skólamenningu. Starfsfólk fer þá að virða sínar eigin ákvarðanir og tala um að 

svona höfum „við“ þetta, en ekki svona hef „ég“ þetta. Starfsfólk þarf að koma sér saman um 

ákveðin markmið og vinna saman að þeim (Fullan, 2007, bls. 62-63). 

2.2.1 Stjórnun 

Eins og gefur að skilja hafa stjórnendur skólanna mikið verk að vinna. Til þess að allt geti 

gengið greiðlega fyrir sig þarf góða stjórnunarhætti. Gæðastjórnun er sú aðferð sem felst í því 

að byggja upp sterka stofnanamenningu- menningu sem lýsir sér í því hvernig á að gera rétta 

hluti á réttan hátt. Það helsta sem einkennir gæðastjórnunina er, að þeim, sem starfa í 

stofnunum, ber að líta á starf sitt sem þjónustu, –þjónustu við samstarfsfólk innan stofnunar-

innar, og þá sem notfæra sér það sem stofnunin býður upp á. Gæðin eru síðan skilgreind eftir 

því hversu vel tekst til að uppfylla kröfur og þarfir þeirra sem þjónustan nær til. Þar að auki er 

töluvert lagt upp úr því að líta á starfsemi stofnunar og öll samskipti manna á milli, sem ferli 

sem hægt er að skoða á hlutlægan hátt, mæla, meta, breyta og bæta (Börkur Hansen, 1994, 

bls. 60-61). 

  Stjórnendur skóla þurfa að búa yfir miklum hæfileikum. Þeir þurfa að vera góðir 

stjórnendur, leiðtogar og skipuleggjendur. Mikilvægt er að þeir séu færir um að nýta mannauð 

skólans því öflugir kennarar eru oftast nær uppspretta góðra hugmynda. Stjórnendur þurfa að 

geta fylgt fólki um framtíðarsýn skólans, skapað traust, trúnað og veitt stuðning þegar þess 

þarf. Stjórnendur þurfa að vera leiðandi í starfinu og um leið boðberar menningargilda 

skólasamfélagsins. Forystumenn verða einnig að vera færir um að sýna auðmýkt, en oft er 

talað um að hún skilji á milli frábærra forystumanna og góðra. Metnaðarfullur kennari 

ígrundar reglulega og gerir allt það sem í hans valdi stendur til þess að verða betri kennari. 

Slíkur kennari lítur aldrei á sig sem fullnuma í faginu, heldur leitast við að læra alltaf eitthvað 

nýtt (Sigurborg K. Kristjánsdóttir og Rúnar Sigþórsson, 2009, bls. 31,32,43). 

Rannsóknir hafa leitt í ljós að hlutverk skólastjórnanda við að móta verklag í 

lærdómssamfélögum sé ekki einungis mikilvægt, heldur skiptir það miklu máli í þróunarstarfi 

tengt menntun af ýmsum toga. Það fer eftir virkni og áhuga skólastjórans, hvort að 

þróunarstarf komi til með að verða afmarkað viðfangsefni fárra aðila í skólanum, eða hvort 

það takist að móta verklag sem gegnsýrir alla starfshætti skólans. Skólastjórinn verður að taka 

virkan þátt í þróunarverkefninu, aðstoða við að endurskoða skólanámskrána og móta nám og 

kennslu. Þátttaka hans getur því ráðið miklu um hvernig gengur að bæta nám nemenda. Það 

hefur gefist vel fyrir skólastjóra að hætta að einblína á hvað kennarar eru að fást við og 

einbeita sér heldur að námi nemenda (Auður Pálsdóttir og Allyson Macdonald, 2010, bls. 13-

14). 

Siðferði er einnig stór partur af starfi stjórnanda gagnvart hinum ýmsu aðstæðum sem 

upp geta komið. Stjórnandi vinnur alla daga við mannleg samskipti og þarf að gæta vel að sér 

þegar upp kemur ágreiningur og annað í þeim dúr. Viðbrögð manna eru mjög misjöfn, og því 

þarf stjórnandinn að vera vel undirbúinn og taka tillit til hvers og eins starfsmanns. Í skóla-

samfélaginu, sem og samfélaginu í heild sinni, geta orðið miklir hagsmunaárekstrar. Þá reynir 

á hlutverk stjórnanda, þar sem meta þarf hvað á að kenna og hvað ekki, og hafa hagsmuni 

allra nemenda að leiðarljósi. Allir hafa sama rétt til náms, en það getur verið erfitt að mæta 

kröfum hvers og eins. Stjórnandinn þarf því að geta hvatt kennara áfram í þekkingarleit og 

dreifa ábyrgðinni þeirra á milli (Starratt, 2005, bls. 61-67). 

2.2.2 Kennarar 

Í rannsókn sem Amalía Björnsdóttir, Börkur Hansen og Ólafur H. Jóhannsson (2006, bls. 12-

24) gerðu, voru viðhorf kennara könnuð til þess að sjá hvaða áhrif þau hefðu á starfsemi 

skólanna. Í rannsókninni eru kennarar hvattir til þess að svara því hverja þeir telja bera ábyrgð 

á ákvörðunum um mikilvæg málefni innan skólans. Einnig áttu þeir að svara hversu mikil 

samvinna væri meðal þeirra og við hagsmunaaðila skólans, og hvort þeir teldu þrýsting og 

væntingar til sín hafa aukist. Niðurstöður rannsóknarinnar leiddu í ljós að kennarar vilja hafa 

mun meiri áhrif en þeir fá tækifæri til. Mest er það þegar um ræðir mótun símenntunar-

áætlana, fjármála, þróunarverkefna og skipan nemenda í námshópa. Þeir telja einnig að 

samvinna kennara innan árganga sé frekar mikil, en minni á meðal annarra kennara. Flestir 

kennarar telja sig hafa mikla samvinnu við fólk utan skólans en það á þó ekki við þegar 

samvinna kennara við fræðsluyfirvöld er skoðuð en flestir telja hana litla. Aftur á móti telja 

kennarar að samvinna á milli skólastjórnenda og fræðsluyfirvalda sé frekar mikil. Kennarar á 

höfuðborgarsvæðinu telja að kröfur og væntingar hafi aukist, en það sama er ekki hægt að 

segja um landsbyggðarkennara. 

Grunnur á sérþekkingu kennara er lagður í grunnnámi þeirra. Það er þó einungis fyrsta 

skrefið, þar sem enginn kennari er fullnuminn. Námið og starfsþroskinn stendur allan starfs-

ferilinn. Með hugtakinu starfsþroski, er átt við viðleitni einstaklinga til þess að leggja metnað 

í og þróa starfshætti sína, svo að hann geti þjónað hagsmunum nemenda enn betur. Hugtakið 

starfsþróun vísar aftur á móti í viðleitni skóla til þess að greina þarfir kennara fyrir aukna 

færni sem miðar að auknum gæðum náms. Starfsþroski á sér ekki stað í tómarúmi. Þvert á 

móti, hann er tilkominn undir þeim skilyrðum til náms og þroska sem kennurum eru búin í 

skólum (Rúnar Sigþórsson, 2004, e.bls.). 

Endurmenntun kennara þarf einnig að felast í þróunarstarfinu. Nauðsynlegt er fyrir 

kennara að bæta við þekkingu sína og nýta um leið fyrri reynslu. Í framhaldi af því gefst þeim 

tækifæri til þess að prófa sig áfram í nýrri stefnu og framkvæmd. Leikni kennarans er 

einskonar kjarni lausnaleitar. Ef þróunarverkefnið er aðeins ætlað ákveðnum hóp, er 

nauðsynlegt að hinir fái að fylgjast með og læra af hópnum. Þróunarstarf hefur ávallt áhrif á 

menningu skólans. Til þess að menningin viðurkenni breytingarnar er nauðsynlegt að þær séu 

hluti af daglegu lífi í lifandi skóla en ekki eins og aðskilinn hluti (Dalin og Rolff, 1993, bls. 

21). Það er einkennandi fyrir skóla, sem ná árangri í þróunarstörfum, að skilyrði kennara eru 



11 
 

góð og allir halda áfram að læra, hvort sem það eru skólastjórnendur, kennarar eða nemendur 

(Rúnar Sigþórsson, 2004, e.bls.).  

Lieberman telur, að skólaþróun sé einhverskonar þekkingarpakki sem deila má smám 

saman á kennara. Sú tilgáta virðist fráleit. Endurmenntun kennara fer að mestu leyti fram á 

námskeiðum og ráðstefnum fyrir utan skólana, í stað þess að veita kennurum tækifæri til þess 

að læra af samkennurum sínum svo að endurmenntun og skólaumhverfið haldist í hendur. Nú, 

sem betur fer, hefur sú hugmynd um að kennarar vinni saman við eigin umbætur hlotið 

nokkra viðurkenningu innan menntageirans, vegna bættrar stöðu kennara. Hugmyndin tengist 

aukinni þekkingu á hópefli, en hún birtist í raun og veru þannig að kennarar takast sjálfir á við 

úrlausnarefni í skólastarfinu. Þannig felst fráhvarf frá endurmenntun í formi einstefnu-

miðlunar til endurmenntunar, þar sem kennarar vinna saman að raunverulegum verkefnum 

sem tengjast endurskipulagningu skólastarfsins (Lieberman, 1999, e.bls.). 

2.2.3 Breytingar 

Það er nauðsynlegt fyrir stjórnendur og starfsfólk skóla að ígrunda og aðstoða hvert annað við 

að byggja ofan á gamlan grunn. Breytingum fylgir oftast mikil gleði og spenna og getur oftar 

en ekki þjappað starfshópnum betur saman. Hópurinn leitar saman nýrra leiða í von um betra 

starfsumhverfi, fullt af gleði og fyllingu. Þrátt fyrir að skólaþróun fylgi oftast nær betri tíð, 

getur hún einnig sýnt á sér aðra hlið, sem er ekki eins jákvæð. Fólk treystir á félags- og 

menningarlegt mynstur, sem gefur lífinu tilgang og rótfestu. Vinna, af hvaða tagi sem er, er í 

raun og veru útvíkkun á okkar eigin sjálfi. Fólk vill geta reitt sig á stofnun, líkt og aðrar fastar 

stoðir í lífinu. Þegar upp koma nýjar og breyttar aðstæður, getur það ógnað hópjafnvæginu 

(Deal, 1990, bls. 145). 

Árangursríkir stjórnendur hafa skilning á því að allar breytingar geta haft mikil áhrif á 

líf þeirra sem tengjast þeim. Nokkuð algengt er að fólk bregðist við breytingum með kvíða, 

streitu og óöryggi þó svo að það sé algjörlega hlynnt breytingunum. Umfang breytinganna 

hefur áhrif á hversu mikilli streitu þær valda. Til þess að hægt sé að framkvæma breytingar á 

árangursríkan hátt er nauðsynlegt að hafa stjórn á streitunni. Ágreiningur er oft hvatinn að 

breytingum og hann ætti ekki að forðast í faglegum aðstæðum. Stjórnandinn þarf að stjórna 

bæði streitu og ágreiningi á gáfulegan hátt vegna þess að viss tengsl eru á milli þessa og 

sjálfsálits og frammistöðu. Á meðan sumar áherslur geta virkað sem áskorun fyrir einstaklinga 

getur of mikil streita dregið úr frammistöðu og sjálfsáliti. Mikilvægt er að stjórnendur þrói 

með sér tækni til þess að stjórna streitunni á þann hátt að ákjósanleg frammistaða og aukið 

sjálfsálit sé skapað hjá einstaklingum (Rodd, 2006, bls. 186). Hvað varðar ágreininginn, þá er 

hann óhjákvæmilegur í samskiptum og verður ekki hjá honum komist. Það ræðst hins vegar 

hvernig tekið er á ágreiningi, hvort hann byggir upp eða brýtur niður. Traust og gagnkvæm 

virðing eru mikilvægustu forsendur þess að hægt er að nýta ágreining til umbóta og framfara í 

skólum. Stjórnendur geta öðlast góða færni í því að fást við ágreining eins og önnur 

viðfangsefni í mannlegum samskiptum. Stjórnandi, sem er fær í að fást við ágreining, hefur 

skapað stofnun sinni aukin sóknarfæri til framfara (Ólafur H. Jóhannsson, 2003, bls. 135-

136).  

Breytingar í vinnunni geta ef til vill ögrað skilningi einstaklingsins á sínu faglega sjálfi 

sem hefur byggst upp með tímanum í víxlverkun við starfið og samstarfsfólkið. Með tímanum 

verður starfið að rútínu. Fyrir marga ógna breytingar eigin tilfinningu fyrir hæfni og því að 

hafa aðstæður á sínu valdi. Getur þetta orðið til þess að fólk fer að efast um tilgang starfs síns. 

Þessir þættir geta kallað fram varnarviðbrögð við tilhögum um breytingar og einnig virkri eða 

óvirkri andstöðu við allar gerðir breytinga. Það mun vera hlutverk stjórnandans að yfirstíga 

þessar tilhneigingar með því að kynna allar verðandi breytingar þannig að starfsfólki gefist 

tækifæri á að sjá þær sem nýjan möguleika (Rodd, 2006, bls. 187). 

 Einstaklingar með gott sjálfstraust eru líklegri til þess að hafa jákvætt viðhorf gagnvart 

breytingum. Yfirleitt bregðast þessir einstaklingar við kröfum um breytingar á jákvæðan og 

skapandi hátt. Er þetta mikilvægur hluti af því að skilja breytingar, þar sem þær eru 

óhjákvæmilegar. Sá einstaklingur, sem lítur á breytingar sem tækifæri til þess að vaxa og 

þroskast, er líklegur til þess að nálgast nýjar aðstæður fullur af sjálfstrausti og áhuga, og hafa 

vilja til þess að tileinka sér nýja færni til þess að verða hæfari til að starfa í nýjum aðstæðum. 

Með því að átta sig á að breytingar eru óhjákvæmilegar er hægt að setja tíma og orku í að 

undirbúa breytingarnar. Til þess að mæta kröfum um stöðugar breytingar, þurfa stofnanir að 

skapa lærdómsmenningu og samfélag þar sem einstaklingar vilja læra; þar sem hver 

einstaklingur er opinn fyrir hugmyndum hinna, og sameiginlega eru allir bundnir því að læra 

og þroskast saman (Rodd, 2006, bls.187).  

Ef hugtökin framtíðarsýn og skólastefna eru skoðuð, má sjá margt skylt með þeim. 

Bæði þessi hugtök taka mið af framtíðinni. Stefnuyfirlýsing menntastofnana er talin vera 

byrjunarreitur fyrir það að opna umræður og hefja loks breytingaferli. Sé eindreginn vilji fyrir 

breytingum, kemur það fram í stefnuyfirlýsingu skólans, þar sem allt starfsfólk skuldbindur 

sig fyrir breytingaferlinu. Í virkri stefnuyfirlýsingu getur annars vegar verið yfirlýsing um 

ákveðin grundvallargildi sem menntastofnunin hefur ákveðið eða yfirlýsing um aðgerðir að 

settu marki. Álitið er að líta megi á stefnuyfirlýsingu með grundvallargildum og markmiðum 

sem skriflega útgáfu af ákveðinni kjörmynd af framtíðarmenningu í viðkomandi 

menntastofnun (Börkur Hansen og Hanna Ragnarsdóttir, 2010, bls. 24). Börkur og Hanna tala 

einnig um mikilvægi þess að taka mið af nærsamfélagi skólans og opinberri stefnumörkun um 

ýmis málefni í breytingastarfi. Hver og ein menntastofnun þarf að finna jafnvægi milli laga 

um skóla og aðalnámskrá og einnig framtíðarsýn. Flestir fræðimenn eru sammála um, að eitt 

helsta verkefni menntastofnana, sem hafa fjölbreytta hópa af fólki, sé að leggja jafnrétti til 

grundvallar. Mikilvægt er að hafa varann á og vera stöðugt á varðbergi gagnvart mismunun. 

Þá er einnig talað um mikla, gagnkvæma virðingu sem og virkra þátttöku allra sem koma að 

skólastarfinu (Börkur Hansen og Hanna Ragnarsdóttir, 2010, bls. 23-25). 

Börkur og Hanna telja að gott væri að fólk myndi taka þátt í því að umbreyta 

menntunarskilyrðum og ígrunda á gagnrýninn hátt. Einnig er talið að fólk þurfi að vera vel 

vakandi fyrir umhverfi sínu og bregðast við breytilegum aðstæðum. Menntun þarf að taka mið 

af því að allt sé háð breytingum og leggja þarf áherslu á gagnrýni og jöfnuð.Við þróun skóla 

er gott að hafa að leiðarljósi að raddir allra fái að heyrast og komið sé til móts við 

mismunandi þarfir hópsins (Börkur Hansen og Hanna Ragnarsdóttir, 2010, bls. 23-25). 

Fullan (2007, bls. 84-85) segir frá nokkrum rannsóknum sem byggðar eru á festingu 

breytinga í skólastarfi. Niðurstöður þeirra leiddu í ljós að þónokkur mikill meirihluti þeirra 

breytinga sem reynt var að innleiða, náði ekki fótfestu. Oft var litið á áþreifanlegan árangur, 

sem ekkert er athugavert við, vegna þess að árangur er það sem óskað var eftir með 

breytingunum. Þrátt fyrir að breytingar festist ekki alltaf í sessi er oftast hægt að finna nokkur 

jákvæð atriði við að hafa reynt þær. Starfsmannahópurinn lærir alltaf eitthvað og mótar 

ákveðinn skilning á því hvað árangur sé. Ef við gætum þess að minna okkur reglulega á, að 

breytingar séu tækifæri fyrir alla, sem hlut eiga að máli, til að læra, þá skiljum við betur 

mikilvægi þeirra. 

2.2.4 Breytingaferli 

Fullan (2007, bls. 65) talar einnig um að hægt sé að skipta breytingarstarfi skóla niður í þrjú 

þrep. Fyrsta þrepið er hugmynd eða kveikja (e. Initiation), annað þrepið er framkvæmd (e. 

Implementation) og þriðja þrepið festing (e. Institutionalization). Upp getur komið sú staða, 

að skólinn þarfnast breytinga. Þá kemur að fyrsta þrepinu. Boðið getur komið frá 

skólayfirvöldum, þar sem leysa þarf eitthvert verkefni. Einnig getur komið hugmynd frá 

starfsfólki. Til þess að koma hugmyndinni í framkvæmd, þarf ákveðinn hópur að aðhyllast 

hana og hefja þar með breytingaferlið. Á þrepi tvö er breytingaferlið skipulagt og því næst er 

farið af stað með að framkvæma það. Hópurinn þarf að taka sameiginlega ákvörðun um 

hvernig eigi að innleiða breytingarnar og hvernig best sé að skipuleggja framkvæmdina. Þá er 

mikilvægt að útbúa áætlun, þar sem verkþættir eru tilgreindir og hver og einn fær sitt hlutverk 

í framhaldi af því. Með áætluninni þarf að fylgja tímaáætlun og svo þarf að ákveða hver, og 

hvernig á að meta breytingarnar. Á þrepi tvö, er starfsfólk að prófa sig áfram og fetar sig 

smám saman í átt að nýjungunum. Eftir svolítinn tíma, þegar breytingarnar verða partur af 

skólakerfinu og fara að festast í sessi er komið að þrepi þrjú, eða festingunni. Þá er hugarfar 

starfsfólksins metið og athugað hvort breytingarnar séu orðnar að föstum lið í skólakerfinu. 

Eins og Fullan (2007, bls. 65, 182-183) bendir á, þá eru afar fáar rannsóknir til sem miða að 

upplifun nemenda á breytingum. Hann segir þó afar nauðsynlegt að hlusta á þá og fá 

ábendingar um hvað þeim finnist að eigi að bæta. 

 Margir líta svo á að skólaþróunarferlið sé einhverskonar röð atburða sem hafa áhrif á 

hverja breytingu fyrir sig. Hann telur það þó of mikla einföldun og álítur að líta beri á ferlið 

sem einskonar vef úr mörgum, flóknum atburðarásum. 

 Breytingaframkvæmdin felur í sér nokkra þætti. Þeir eru meðal annars að óraunhæft er 

að sjá alla hluti fyrirfram og að ekki beri að líta á vandamál sem óvin. Breytingarstarfi má 

frekar líkja saman við ferðalag fremur en að skoða landakort. Mikilvægt er að hafa í huga að 

áætlunargerð og framtíðarsýn skipta einkum máli þegar fram í sækir. Einnig verða áherslur á 

hópa og einstaklinga að haldast í hendur og mið-og dreifistýring verða að vinna saman. Hver 

og ein menntastofnun verður að vera í nánum tengslum við umhverfi sitt. Það sem Fullan 

nefnir að lokum er að hver og einn einstaklingur er einstakur (Fullan, 1993). 

Fullan (2001, bls. 108-109) álítur að ein af helstu forsendum breytingarferlisins, sé að 

þróa þær hugmyndir sem upp hafa komið, í samstarfi við annað starfsfólk. Í gegnum tíðina 

hefur hann rannsakað þetta mál. Niðurstöður rannsóknarinnar leiða í ljós ef fólk vinnur saman 

og skiptist á skoðunum ásamt því að fá faglega aðstoð, verður starfið mun árangursríkara. 

Einnig telur hann að árekstrar á milli manna og ósætti, geti verið af hinu góða. Hann segir fólk 

læra af því að taka á ágreiningi og telur það undirstöðu árangursríkra breytinga. Að sama 

brunni ber hjá þeim Ebbeck og Waniganayake (2003, bls. 198 ) sem virðast vera á sama máli 

og kollegi þeirra Fullan. Þau telja mikilvægt að starfsfólk sé fært um að leysa vandamál, en 

það getur það gert með því að ræða um þau opinskátt. 

2.3 Menning  

Ástæður þess að ekki gengur að koma á breytingum í skólastarfi geta verið margvíslegar. Þeir 

sem hafa unnið í lengri eða skemmri tíma í stofnunum eða fyrirtækjum af ýmsum gerðum 

hafa vart komist hjá því að finna fyrir þeirri menningu sem ríkir á viðkomandi stað. Einnig er 

afar líklegt að þeir sem gengið hafa í skóla hafi tekið eftir mismunandi andrúmslofti sem ríkir 

í skólum. Þetta andrúmsloft eða bragur á skólanum kallast skólamenning (Baldur Gíslason, 

1999, bls. 24). 

Menning skóla er yfirleitt sambland af innri og ytri áhrifum. Innri áhrif á menningu 

koma frá kennurum og starfsfólki, nemendum og stjórnendum. Innri menningu er vanalega 

komið til skila til nýrra starfsmanna með því að segja „við gerum þetta svona hér“. Þessi innri 

bragur er oft sterkur og erfitt að ná fram breytingum. Hann er byggður á skoðunum og 

lífsgildum kennara ásamt bakrunni þeirra í menntun. Utanaðkomandi áhrif eru yfirleitt ekki 

vel séð og geta nýir kennarar átt erfitt uppdráttar ef þeir aðlaga sig ekki að menningu 

viðkomandi deildar og skólans. Samanlögð innri áhrif ráðast síðan mikið af yfirstjórn skólans. 

Þar ræðst að stórum hluta hvernig menning verður í skólanum, og oftar en ekki má rekja 

grunninn að skólamenningunni aftur til stofnunar skólans. Mörg dæmi eru til um það að 

skólamenning hafi lítið breyst um langt skeið. Innri menning skóla getur oft verið mjög sterk 

og getur það verið erfitt að tefla saman ólíkum menningarhópum eins og til dæmis að búa til 

einn skóla úr tveimur. Skólakerfið hefur í áranna rás oft mjög lítið breyst í langan tíma og var 

það kannski í lagi fram á miðja þessa öld. En í heimi þar sem breytingar eru svo hraðar eins 

og nú er getur enginn skóli staðið kyrr (Baldur Gíslason, 1999, bls. 27). 

 Baldur Gíslason (1999, bls. 26) talar um skemmtigönguskóla (The Promenating 

School) í grein sinni og er það skóli sem lifir á fornri frægð, sem oft hefur verið talsverð. 

Þessir skólar breytast lítið og hægt. Þetta eru venjulegir skólar með stífa formgerð. Sama 

starfsfólk, sem hafði árangur og erfiði og gott orðspor á meðan tímar breyttust ekki jafn hratt 

og nú, heldur áfram að gera hlutina eins og það hefur alltaf gert og er mjög tregt til breytinga. 

Á kennarastofunni heyrist: „Hefur þetta ekki gengið vel, er þá nokkur ástæða til breytinga?“ 

Skólar af þessu tagi ná oft til sín nemendum með góðar einkunnir og koma yfirleitt vel út í 

samanburði milli skóla en sú viðbót, sem þeir skila til nemenda, er of lítil.  

Mikilvægt er að hver og einn skóli hafi einhverskonar framtíðarsýn og hugmyndir um 

að hverju á að stefna. Einnig þarf að huga að því, með hvaða hætti er best að fylgja 

hugmyndum sínum eftir. Sýn skólanna þarf að vera ögrandi, alltaf í sjónmáli og tiltæk. 

Mikilvægt er að hún sé afar skilmerkileg svo ekki sé hægt að mistúlka hana, hún þarf að 

festast vel í minni, vera stuttorð og hnitmiðuð. Sýnin þarf einnig að vera gefandi, svo gott sé 

að styðjast við hana; gildishlaðin og með sterka samsvörun við ríkjandi gildismat stofnunar-

innar. Í sýninni þurfa að vera viðmið svo að hver og einn kennari geti mátað sig við hana. 

Einnig þarf hún að miðast við þarfir barna, svo að foreldrar og forráðamenn skynji það að 

stefna skólans snúist um þarfir barna þeirra (Sigurborg K. Kristjánsdóttir og Rúnar 

Sigþórsson, 2009, bls. 31-33).  

Samkvæmt kenningum Fullan (2007, bls. 49-63, 129) er mikilvægt að allur skólinn, 

eða sem flestir, taki þátt í breytingarferlinu sem fylgir skólaþróun. Í skólaþróun þarf að hafa 

hagsmuni nemenda að leiðarljósi, um leið og kennarar taka upp breytta starfshætti. Til þess að 

breytingin, sem hefur átt sér stað í skólanum, kallist skólaþróun, þarf skólamenningin að hafa 

tekið breytingum. Ferlið við skólaþróun þarf að vera vel skipulagt þar sem allflestir 

starfsmenn skólans koma að því. Breytingarnar þurfa að taka mið af hagsmunum nemenda-

hópsins. Þær verða einnig á starfsháttum kennara og hafa þannig áhrif á starfsþróun þeirra. 

Eftir að hafa gengið í gegnum skólaþróun, breytist skólamenningin, vegna þess að 

breytingarnar koma til með að verða hluti af sýn og stefnu skólans. 

Framfaraskóli (The Mooving School) er skóli þar sem er góð blanda af breytingum og 

hefðum, staðfestu og virku umbótastarfi. Slíkur skóli tekur á jákvæðan hátt á móti þeim 

breytingum sem verða í umhverfi hans. Formgerð skólans hefur verið löguð að menningu 

hans og hefðum. Skólinn er notalegur og standa kennarar í framfaraskóla saman að 

breytingum sem gera þarf í skólastarfinu og eru alltaf reiðubúnir að endurskoða gildi og 

hefðir. Á kennarastofunni er talað um að allir standi saman að því sem þarf að breyta (Baldur 

Gíslason, 1999, bls. 26). 

Engir tveir skólar eru eins, og því er ekki hægt að áætla að það sem henti einum skóla, 

henti öðum. Í grein Barkar er talað um að skólaþróun sé félagslega flókin en tæknilega 

einföld. Hver og einn skóli verður að hafa ákveðin markmið og framtíðarsýn. Það er óhætt að 

segja að framtíðarsýn sé leiðarljós um tilgang með markmiðum og leiðum. Mikilvægt er að 

stjórnendur skóla hafi afmarkaða framtíðarsýn sem nemendur, foreldrar og starfsmenn geta 

gengið að. Framtíðarsýnin þarf þó samt sem áður að vera raunhæf, þar sem dregin er upp ný 

og spennandi mynd af skólanum. Allir starfsmenn skólans verða að taka virkan þátt í að móta 

hana og fá að leggja eitthvað til málanna (Börkur Hansen o.fl., 2010, bls. 22-23).  

Þrátt fyrir að þróunarverkefni kosti mikla aukavinnu fyrir kennara og stjórnendur er 

ávinningurinn oftast góður. Fyrir nemendur verður námið skemmtilegra, fjölbreyttara og leiðir 

af sér betri námsárangur en áður. Ávinningur kennaranna felst frekar í breyttri hugsun sem 

kemur þá til með að auka umburðarlyndi. Einnig koma þeir til með að ná betur til nemenda 

sinna og auka fjölbreytni í kennsluháttum (Hrund Hlöðversdóttir, 2011, bls. 70). 

3. Leikskóli 

Það voru kvenfélagskonur sem komu fyrstu dagvistunarheimilum Íslands á laggirnar. Þær 

unnu einnig að menntun fyrstu fóstranna, eftir þær miklu þjóðfélagsbreytingar sem urðu hér á 

landi í byrjun 20. aldarinnar. Fólk flutti úr sveitum í þéttbýli, lifði við mikla fátækt og átti 

gjarnan stóran barnahóp. Húsin voru lítil og þröng, og plássið utandyra varla betra. Börnin 

gátu ekki lengur fylgt foreldrum sínum til vinnu eins og áður í sveitinni, og talið var betra að 

börnin færu í gæslu, frekar en að vera heima hjá sér. Það var vegna þessara hröðu samfélags-

breytinga, sem Íslendingar stóðu frammi fyrir aukinni þörf á markvissari vinnubrögðum við 

uppeldi og menntun yngstu kynslóðarinnar (Valborg Sigurðardóttir, 1998, bls. 33-34).  

Árið 1939, þegar seinni heimsstyrjöldin braust út, bárust áhrif hennar til Íslands. 

Hersetan gjörbreytti íslensku atvinnulífi og má segja að atvinnuleysi hafi horfið úr sögunni. Á 

þessum tíma fóru konur að vinna mun meira utan heimilis, meira varð um einstæðar mæður 

og þörfin fyrir dagheimili hafði aldrei verið meiri. Sumargjöf reyndi eftir bestu getu að mæta 

þessum þörfum. Fjöldi mismunandi stofnana var komið á fót, eins og vöggustofur, dagheimili, 

sólarhringsstofur, barnahæli svo dæmi séu tekin (Valborg Sigurðardóttir, 1998, bls. 43). 

 Barnavinafélagið Sumargjöf kom á fót skóla fyrir starfsmenn leikskóla árið 1946. 

Þetta var fyrsti skólinn sinnar tegundar, og þar með var brotið ákveðið blað í íslenskri 

leikskólasögu (Valborg Sigurðardóttir, 1998, bls. 19). Saga stéttar leikskólakennara hér á 

landi hefur ávallt verið samofin menntun þeirra. Lengi vel fóru allir menntaðir leikskóla-

kennarar í gegnum sama skólann, hvort sem það var Fóstruskóli Sumargjafar, Uppeldisskóli 

Sumargjafar, Fóstruskóli Íslands eða Fósturskóli Íslands. Nokkru síðar bættist 

leikskólakennaraskor Háskólans á Akureyri við. Eldri skólinn rann saman við Kennaraháskóla 

Íslands, sem sameinaðist svo Háskóla Íslands og varð að menntavísindasviði þeirrar stofnunar 

(Andrés Ingi Jónsson og Oddný Helgadóttir, 2010, bls. 13). 

 
Í aðalnámskrá leikskóla (2011) segir „Leikskólakennari á að vera leiðandi í mótun 

uppeldis-og menntastarfsins, fylgjast með nýjungum og miðla þekkingu. Hann á að 

vera góð fyrirmynd í starfi með börnunum og leitast við að styrkja faglegt hlutverk 

skólans.  

   

 Rodd (2006, bls. 36) segir að leikskólakennarar séu venjulega í samskiptum við 

fjölbreytilegan hóp barna og fjölskyldna. Þessi fjölbreytileiki þýðir að allir leikskóla-

starfsmenn, ekki einungis formlegir stjórnendur, verða að hafa vilja og metnað til að fylgjast 

með nýlegum rannsóknum í þroska og námi barna og vera í stöðugri símenntun til að geta 

ákveðið á faglegan hátt hvernig hægt sé að bæta starfið. Að skilja hlutverk rannsókna er 

mikilvægt til að geta innleitt breytingar, og er það jafn nauðsynlegt fyrir hinn almenna 

starfsmann sem og stjórnandann. Að búa yfir viðeigandi þekkingu og hæfni eykur möguleika 

þeirra á að takast á við breytingar og bregðast við síbreytilegum kröfum fjölskyldna og 

samfélagsins. 

Kröfur samfélagsins eru skýrar. Í aðalnámskrá leikskóla (2011) segir „Leikskóli 

verður að vera í stöðugri þróun, fylgja straumum og stefnum á hverjum tíma og auka 

þekkingu og framfarir í leikskólanum til hagsbóta fyrir skólasamfélagið í heild. 

Þróunarstarf getur meðal annars falist í skipulögðum verkefnum sem eiga að leiða til 

nýbreytni, þróunar og umbóta í leikskólastarfinu. Markmið þróunarverkefnis, 

tímaáætlun, skipulag og leiðir þurfa að liggja fyrir áður en það hefst. Meta þarf 

árangur þess, hvort og hvernig markmið náðust og miðla reynslunni með öðrum sem 

að leikskólastarfi koma  

 

Til þess að hægt sé að mæta kröfum um breytingar í leikskólum er mikilvægt að allt 

starfsfólk skuldbindi sig til þess að þroskast persónulega og faglega. Árangursríkir stjórnendur 

hafa það til hliðsjónar að starfsfólk hefur rétt á því að sýna varkárni gagnvart nýjungum, en 

það hefur hins vegar ekki rétt á því að vera andvaralaust, sinnulaust, að staðna eða að vera 

ekki með á nótunum. Þar að auki hefur enginn rétt til þess að koma í veg fyrir að aðrir 

þroskist og vaxi. Mikilvægt er að stjórnandinn hvetji allt sitt starfsfólk til þess að þroska með 

sér tilhneigingu til þess að vilja læra og þroskast. Á þann hátt verður andstaða við breytingar 

minnst og þá er möguleiki á að nálgast breytingar af áhuga og eldmóði (Rodd, 2006, bls. 188).  

Samkvæmt lögum um leikskóla kemur fram að veita skuli börnum menntun og 

umönnun, búa þeim hollt og hvetjandi uppeldisumhverfi og örugg náms- og leikskilyrði. 

Einnig kemur þar fram að leggja skuli grundvöll að því að börn verði sjálfstæðir, virkir og 

ábyrgir þátttakendur í lýðræðisþjóðfélagi sem er í örri og sífelldri þróun (lög um leikskóla nr: 

90/2008). Lögin setja þær kröfur að skólar og kennarar fylgist með rannsóknum um stefnur og 

strauma í uppeldi og kennslu, og séu færir um að leiða þróun.  

 Samkvæmt gildandi lögum um leikskóla frá árinu 2008 er það menntamálaráðherra 

sem fer með yfirstjórn þeirra þátta sem lögin taka til. Starfsemi leikskóla heyrir hins vegar 

undir sveitarfélögin,  sem bera höfuðábyrgð á starfsemi þeirra. Ábyrgð sveitarfélaganna felst 

fyrst og fremst í því að veita börnum leikskóladvöl, bera ábyrgð á skipulagi skólahalds í 

leikskólum, gæta að húsnæði og húsbúnaði, ásamt því að bjóða upp á sérfræðiþjónustu, líta 

eftir starfseminni og meta og miðla upplýsingum. Í hverjum leikskóla starfar svo leikskóla-

stjóri í umboði rekstraraðila. Hann sér um daglegan rekstur og gætir þess að starfið, sem fer 

fram í skólanum, sé í samræmi við lög og reglur, aðalnámskrá leikskóla ásamt fleiri gildandi 

fyrirmælum. Leikskólastjórinn stuðlar jafnframt að samstarfi heimila og skóla og hefur 

velferð barna að leiðarljósi (lög um leikskóla nr: 90/2008). 

 

Leikskólastjóri er faglegur leiðtogi og í forystu um þróun metnaðarfulls 

leikskólastarfs. Hann leiðir lýðræðislegt samstarf ólíkra hópa sem starfa innan 

leikskólans, stuðlar að jafnrétti og uppbyggilegum samskiptum með velferð barna að 

markmiði. Leikskólastjóri ber ábyrgð á að starf leikskólans sé metið reglulega með 

innra mati og að niðurstöður séu notaðar til úrbóta í þágu starfsins. Honum ber að sjá 

til þess að starfsfólk fái tækifæri til að bæta við þekkingu sína og vera í stöðugri 

starfsþróun (aðalnámskrá leikskóla, 2011). 

 

Arna H. Jónsdóttir (2009) rannsakaði þau vandamál sem kunna að koma upp í 

starfsmannahópi leikskóla. Það er einkennandi fyrir starfsstétt leikskólakennara, að þar starfa 

konur í miklum meirihluta. Arna kannaði hvernig hin míkrópólitíska vídd (aðferðir sem 

einstaklingar nota í þágu eigin hagsmuna) birtist í samskiptum leikskólastjóra og annars 

starfsfólks skólans, og hvort að hún væri mögulega kynjuð. Í þessari sömu rannsókn var 

einnig kannað hvaða aðferðir leikskólastjóri notaði til þess að takast á við hina míkrópólitísku 

vídd í starfinu. Niðurstöður rannsóknarinnar leiddu í ljós að viðvarandi átök á milli ólíkra 

menningarafla og stjórnunaraðferðir tengdar þeim, væri oft að finna á leikskólum. Þær 

stjórnunaraðferðir sem helst er að finna á leikskólum, eru annars vegar kvenlæg umhyggju- og 

samskiptastjórnun en hins vegar karllæg píramída- og skrifræðisstjórnun. Báðum þessum 

aðferðum fylgir ákveðin stýring. Umhyggju- og samskiptamiðuðu stýringunni fylgir gjarnan 

þöggun og bæling átaka, en þeirri karllægu fylgir oft á tíðum vannýting á sérfræðiþekkingu og 

upplifun á valdaleysi. Að mati Örnu, virðist hvorugur stjórnunarstíllinn henta einn og sér, og 

ef þeim er blandað saman, virðast þeir kalla fram átök og viðvarandi vandamál í 

starfsmannahópnum. Að þessu gefnu, er spurning um hvort ekki sé nauðsynlegt að þróa 

forystustjórnun í leikskólum sem tekur tillit til þeirra viðhorfa og gilda sem einkenna hina 

eldri umhyggjumenningu en tryggir um leið valdveitingu, opinskáar hugmyndafræðilegar 

rökræður, lýðræði og nýtingu sérfræðiþekkingar og reynslu. 

Til þess að fá ráðningu við leikskóla sem leikskólakennari, aðstoðarleikskólastjóri og 

leikskólastjóri þarf viðkomandi að hafa leyfi/leyfisbréf fyrir starfsheitinu 

leikskólakennari. Auk leyfisbréfsins þarf viðkomandi að hafa viðbótarmenntun í 

stjórnun eða kennslureynslu á leikskólastigi til þess að fá ráðningu í tvö síðarnefndu 

störfin (3. og 9. gr. laga nr. 87/2008).  

 Eins og sjá má í lögum um starfsmannamál leikskóla, þarf leikskólastjóri ekki að hafa 

viðbótarmenntun í stjórnun ef hann hefur kennslureynslu á leikskólastigi. Þá má auðveldlega 

velta því fyrir sér hvort ekki mætti krefja leikskólastjóra um viðbótarmenntun í mannauða-

stjórnun, ef marka má rannsókn Örnu H. Jónsdóttur (2009). 

3.1 Þróunarsjóður leikskóla 

Þróunarsjóður leikskóla starfaði samkvæmt reglugerð nr. 163/2001 sem sett var á grundvelli 

5. gr. laga númer 78/1994 um leikskóla. Tilgangur sjóðsins var fyrst og fremst að stuðla að 

þróunarverkefnum í leikskólum, með hliðsjón af aðalnámskrá leikskóla. Þegar talað er um 

þróunarverkefni, er átt við tilraunir, nýjungar og nýbreytni í leikskólastarfi. Þriggja manna 

úthlutunarnefnd, með fulltrúum frá Kennaraháskóla Íslands, Félagi leikskólakennara og 

menntamálaráðuneyti, mat umsóknir og gerði tillögur til menntamálaráðherra um styrk-

veitingar. Umsýsla með Þróunarsjóði leikskóla var hjá ráðuneytinu og SRR (símenntun, 

rannsóknir og ráðgjöf) (menntamálaráðuneyti. e.d.). Árið 1997, var úthlutað í fyrsta skipti úr 

Þróunarsjóði, en það var upphæð sem nam tveimur milljónum, fimmhundruð og fimmtíu 

þúsund krónum. Aðeins sjö þróunarverkefni af þeim sautján sem sóttu um hjá sjóðnum, voru 

styrkt. Á meðan Þróunarsjóður var og hét, var algengt að um og rétt undir helmingur þeirra 

þróunarverkefna sem sóttu um, væru styrkt. Árið 2007 var ákveðið að frumkvæði 

menntamálaráðherra að hækka fjármagn til úthlutunar um helming, en þá fór það úr þremur 

milljónum króna upp í sex milljónir króna. Það sama ár voru sautján þróunarverkefni styrkt, 

en það mun teljast met. Árið 2002 urðu breyttar forsendur hjá Þróunarsjóði, það er að segja, 

þá var farið að auglýsa eftir umsóknum um styrki til ákveðinna þróunarverkefna á tveimur 

forgangssviðum. Sem dæmi um það má nefna, að sama ár vildi Þróunarsjóður styrkja verkefni 

sem tengdust annað hvort tvítyngdum börnum eða tölvum í leikskólastarfi (menntamála-

ráðuneytið, 1998, 22. apríl).  

 Árið 2009 varð brottfall reglugerða nr. 163/2001, um Þróunarsjóð leikskóla. Í stað 

hans komu nýjar reglugerðir, nr. 242/2009 um Sprotasjóð leik-, grunn- og framhaldsskóla. 

Hlutverk sjóðsins er áfram það sama, að styðja við nýjungar og þróun skólanna. Fyrir 

næstkomandi skólaár verða til úthlutunar allt að fjörutíu og fimm milljónir króna, sem er 

töluvert hærri upphæð en Þróunarsjóður hafði til umráða. 

3.2 Samantekt á fræðikafla 

Þróunarstarf í skólum er síður en svo auðvelt í framkvæmd. Það krefst mikillar vinnu og auka 

álags alls starfsfólks. Til þess að hægt sé að hefja einhverskonar þróunar- eða umbótarstaf inni 

í skólum, þarf tíma, aukið fjármagn, skipulag og síðast en ekki síst, samstöðu innan 

starfshópsins. Til þess að þróunarstarf festist í sessi, er nauðsynlegt að allir starfsmenn skólans 

taki virkan þátt, eigni sér verkið eða einhvern hlut í því og umfram allt, hafi áhuga til þess að 

bæta starfið. Þróunarverkefni eru til í margvíslegum myndum, og tekur mislangan tíma að 

innleiða þau. Sum virka vel í skólastarfinu og festast í sessi, á meðan önnur fjara út, einhverra 

hluta vegna. Þeir leikskólastjórar sem höfundar ræddu við, töldu allir að tímaskortur væru 

helstu hömlurnar þegar kemur að þróunarstarfi. Því er mikilvægt að stjórnendur og annað 

starfsfólk skipuleggi sig vel og dreifi ábyrgð, álagi og verkefnum skynsamlega á milli sín. 

Stjórnendur eru ekki endilega best til þess fallnir að dreifa verkefnum og geta valið 

kennara til forystustarfa. Hlutverk stjórnendanna ætti kannski frekar að vera það að skapa 

aðstæður til þess að kennarar fái tækifæri til þess að verða leiðtogar, eða taka virkan þátt í 

ábyrgðarhlutverki og öðrum slíkum verkefnum. Ef stjórnanda tekst að mynda sameiginlega 

sýn með kennurum, þá munu þeir toga í sömu átt. Eins og við flest vitum, er skólinn samfélag 

fólks þar sem ákveðin menning er ríkjandi. Inni í skólanum fer fram nám og kennsla og þar 

starfar fjöldi aðila, kennarar, stjórnendur og fleiri. Skólinn tengist einnig samfélaginu og 

hagsmunir fjölda aðila tengjast skólanum, svo sem foreldra. Hlutverk skólanna er afar fjölþætt 

og má rekja anga þess í margar áttir. Eitt stærsta og veigamesta hlutverk skólans er líklega að 

undirbúa nemendur fyrir þátttöku í samfélaginu. Það hlutverk er síður en svo auðvelt, og 

kannski ekki eins auðvelt og það hljómar. Samfélagið tekur örum breytingum og því þurfa 

nemendur að geta tekist á við allskyns breytingar. Til þess að hægt sé að kenna nemendum um 

hið síbreytilega samfélag, þarf skólinn sjálfur að geta lært, það er að segja, hann þarf að geta 

tekið breytingum, og menntað nemendur en ekki eftir kröfum gærdagsins. Til þess er engin 

ein leið. Hver skóli getur nýtt sér þekkingu starfsfólksins og notast við ýmis fræði. Mikilvægt 

er að stjórnendur leiti sjálfir lausna með aðstoð starfsfólksins og vegi og meti hvað hentar 

best. Hugmyndir úr stjórnunarfræðum geta komið að góðu gagni, en aðeins ef þær eru notaðar 

með gagnrýnni hugsun. Vinna að skólaþróun er mikið verk, og vel þarf að vanda til þess að sú 

vinna skili sér í skólastofunni.  

4. Niðurstöður og umræða 

Hér verður gerð grein fyrir þeim þróunarverkefnum sem leikskólarnir sex, sem tóku þátt í 

rannsókninni, hafa unnið. Verkefnin eru jafn misjöfn og þau eru mörg. Þau ná einnig yfir 

mislangan tíma. Sum verkefnin hafa fest sig í sessi og náð góðum árangri, á meðan önnur hafa 

fjarað út.  

4.1 Leikskólinn Tröllaborgir 

Leikskólastjórinn á Tröllaborgum talar um að mesti faglegi styrkur skólans sé samstaða og 

samhugur í sterkum, faglegum starfsmannahópi. Í leikskólanum starfar stór faghópur sem 

allur vinnur að sama markinu. Það umbótaverkefni sem unnið hefur verið í umræddum 

leikskóla nefnist Aukin gæði náms eða AGN. Inni í því verkefni var unnin námskrárgerð. 

Þróunarverkefnið snýst um vinnubrögð og fer allt umbótastarf innan leikskólans fram í 

gegnum AGN-vinnubrögðin. Verkefnið var unnið á árunum 2005-2007. Við spurðum skóla-

stjórann að því hvers vegna þetta umrædda verkefni hefði orðið fyrir valinu. Svarið var það að 

hann var staðráðinn í því, að ef hann myndi opna leikskóla aftur ætlaði hann að vera tilbúinn 

með ákveðinn ramma eða vinnubrögð. Skólastjórinn fór svo í nám við Háskólann á Akureyri 

þar sem hann kynntist AGN-verkefninu. Honum fannst það áhugavert og ákvað að taka það 

fyrir. Eftir að hann hafði kynnt verkefnið fyrir starfsmönnunum, sem allir voru áhugasamir, 

var hafist handa. Starfsmennirnir virtust tilbúnir og tóku virkan þátt í starfinu. Umrætt 

verkefni hlaut styrk frá Þróunarsjóði menntamálaráðuneytisins. Það sem gerði verkefnið 

mögulegt var samstarf og samningur á milli Akureyrarbæjar og skólaþróunarsviðs Háskólans 

á Akureyri. Áhugasamir kennarar sóttu svo einstaklingsstyrki til FL. Verkefnið er enn í gildi 

og hefur reynst vel. Hvað varðar framtíðarsýn og önnur þróunarverkefni er margt eftir ennþá 

en skólastjórinn talar um að fjárhagslega séð séu ekki mörg tækifæri framundan. Það verkefni 

sem er í gangi núna, snýr að líðan barna, en þá segja þau sjálf frá hvernig þau hafa það og 

hvernig þeim líður. Ótal verkefni eru framundan, en þau snúa öll að innra starfi skólans. 

Leikskólastjórinn talar um að möguleikar til að fara af stað með þróunar-eða umbótastarf 

felist einkum í styrkjum. Það sem er hamlandi hvað það varðar er fjármagn og tími. Einnig 

talar hann um að það sem þurfi til þess að verkefnið verði hluti af skólastarfinu sé þessi 

samstaða og samhugur. Hann telur mikilvægt að hópurinn eigni sér verkið og geri sér grein 

fyrir því að þetta sé þeirra vinna (Jakobína Elín Áskelsdóttir munnleg heimild, febrúar 2012).  

AGN eða Aukin gæði náms, er umbótaverkefni sem sett var á stofn til þess að stuðla að frekari 

skólaþróun. Verkefnið á rætur sínar að rekja til Cambridgeháskóla í Englandi, en það byggir 

fyrst og fremst á þeirri hugmynd að skólaþróun verði árangursríkust þegar það er farið af stað 

með hana að frumkvæði og ábyrgð þeirra sem starfa í skólanum. Helsta markmið þessa 

verkefnis er að styrkja skólana og auka námsárangur nemenda. Skólar eiga að takast á við 

innra mat í starfi sínu og ákvarða á grundvelli þess, forgangsverkefni til umbóta. Í hverjum 

skóla eru tvö meginsvið, en þau eru stjórnskipulag og nám og kennsla. Athuganir beinast að 

þessu tvennu, með það að leiðarljósi að bæta starf skólanna, og um leið bæta árangur nemenda 

og kennara (Aukin gæði náms-AGN, e.d.) 

4.2 Leikskólinn Pálmholt 

Leikskólastjórinn á Pálmholti talar um að mesti faglegi styrkur skólans sé mannauðurinn, en 

hann vill meina að allt standi og falli með því fólki sem starfar í skólanum. Þau þróunar-

verkefni sem unnin hafa verið eru þó nokkur. Unnin hafa verið tveggja ára verkefni í læsi þar 

sem verið var að innleiða lestrarkennslu í leikskólann og heitir það verkefni Lestrarnám í 

leikskóla. Það var unnið á árunum 2000-2002. Grænfáninn hefur verið í þróun síðastliðin sjö 

ár. Stig af stigi var unnið á árunum 2001-2002, þar sem markmiðið með því var að efla félags-

og tilfinningaþroska barna, en einnig til að staðfæra námsefnið á sínum tíma. Þessi leikskóli er 

SMT skóli og var mikil umbótarvinna unnin í kring um það árin 2006-2007. Unnið var einnig 

að aðlögunarverkefni fyrir yngstu börnin árið 2005 sem nefnist 1,2,3 og byrja. 

 Það verkefni sem stendur yfir eins og er heitir Leikum og lærum saman. Markmiðið 

með því er að auðvelda börnum flutning milli leik-og grunnskóla, og til að stuðla að betri 

líðan þeirra. Það næsta, sem einnig er unnið að núna í vetur, heitir Hringrásir allan ársins 

hring. Markmiðið með því er að efla siðferðiskennd og gagnrýna hugsun barna gagnvart 

umhverfi sínu, en það verkefni er sprottið út frá grænfánaverkefninu. Það þriðja, sem einnig 

hefur verið unnið að í vetur, nefnist Virkur vinnustaður. Markmiðið með því er að veita 

stjórnendum og starfsfólki fræðslu og ráðgjöf við að móta og innleiða stefnu um velferð, 

fjarvistir og endurkomu til vinnu. Áhersla er lögð á jákvæða og heilsusamlega nálgun með 

þátttöku stjórnenda og starfsmanna. Annað verkefni, sem starfsmenn vinna markvisst með og 

eru að innleiða, nefnist Lífsspeki fisks. Einnig hefur verið unnið með Tákn með tali frá árinu 

1998.  

Því næst spurðum við leikskólastjórann hvers vegna umrædd verkefni hefðu orðið 

fyrir valinu. Hringrásir varð fyrir valinu vegna þess að þau vildu þróa sig áfram í 



24 
 

umhverfismálum og sóttu um styrk til þess. Í öðru lagi var það vegna mikillar væntumþykju 

gagnvart umhverfinu. Almennir kennarar eru verkefnisstjórar og fá þeir auka tíma eftir vinnu 

einu sinni í mánuði fyrir ígrundunarfundi og þess háttar. Leikum og lærum er sprottið út frá 

samstarfi nokkurra leik-og grunnskóla. Kennarar hittast og skipuleggja og kynna starfið hver 

fyrir öðrum og ræða. Elstu börnin í leikskólanum og fyrsti bekkur vinna saman þemavinnu, þá 

eru þrjár markvissar heimsóknir í skólana. Svo þegar börnin byrja í fyrsta bekk eiga þau vin í 

sjöunda bekk sem passar upp á þau í frímínútum og þess háttar. Aðlögunarverkefnið varð fyrir 

valinu vegna þess að áhugasamur kennari hafði útbúið hugmynd að því hvernig hægt væri að 

taka á móti börnum í aðlögun til að þau yrðu sem fljótust að finna fyrir öryggi. Markmiðið var 

að vinna með börnin á sem einstaklingsmiðaðastan hátt strax frá upphafi leikskólagöngunnar 

ásamt því að staðsetja nám þeirra, byggja upp gott og virkt samstarf milli starfsfólks, barna og 

foreldra. Þetta verkefni náði því miður ekki að festast í sessi, eins og vonast var eftir. Virkur 

vinnustaður varð fyrir valinu til þess að auka ánægju starfsfólks og bæta vinnustaðinn. Í 

sambandi við verkefnið Stig af stigi, þá var deildarstjóri beðinn um að gera tilraun til þess að 

kenna þetta og staðfæra, og leist honum vel á. Hann hafði mikinn áhuga á að taka inn efni sem 

eflir samskipti barna og félags-og tilfinningaþroska. Verkefnið Lífsspeki fisks varð fyrir valinu 

til að byggja upp jákvæða sýn á starfið ásamt því að auka vellíðan starfsfólks.  

 Þau verkefni sem hlutu styrk voru, Leikum og lærum, allir skólarnir saman fengu 1,2 

milljón frá Sprotasjóði. Umhverfisverkefnið hlaut 1,8 milljón frá Sprotasjóði. Einnig hlutu 

lestrarverkefnið og aðlögunarverkefnið 123 og byrja, styrk frá Sprotasjóði. Þegar unnið var að 

SMT voru frí námskeið í boði.  

 Flest verkefnin hafa fest sig í sessi nema aðlögunarverkefnið 1,2,3 og byrja. Hvað 

varðar verkefnið SMT, þá stendur skólinn svo að segja á krossgötum. Starfsfólk er ekki 

sammála um allar vinnureglur sem fylgja verkefninu, og því er það í biðstöðu eins og er.  

 Það sem framundan er hjá þessum leikskóla er að halda áfram með þau verkefni sem 

verið er að vinna að. Sem sagt, að ýta undir lestur og lestrarumhverfi og tákn með tali. Svo er 

umhverfismennt orðin stór áhersluþáttur. Leikskólastjórinn talaði meðal annars um aukinn 

áhuga fyrir því að nota meiri stærðfræði úti í náttúrunni ásamt auknum áhuga fyrir dyggðum. 

Það, sem einnig er á döfinni, er að innleiða nýju aðalnámskrána og uppfæra skólanámskrána.  

 Aðspurður að því hvað þurfi til þess að þróunarverkefni verði hluti af skólastarfinu 

eftir að þeim formlega lýkur, svarar hann að til þess þurfi sameiginlega sýn og áhuga, ásamt 

því að allir séu virkir og taki þátt. Að allir séu sammála um að hafa verkefnið sem rauðan þráð 

gegnum starfið og að starfsfólkið upplifi það að það eigi hlutdeild í verkefninu. Að sækja í 

sjóðinn er leið til þess að halda fundi og þróa starf áfram (Hugrún Sigmundsdóttir munnleg 

heimild, febrúar 2012).  

 Markmiðið með verkefninu Lestrarnám í leikskóla var að gera markvissa tilraun með 

lestrarkennslu í leikskóla. Verkefninu var ætlað að leiða til aukinnar þekkingar á forsendum 

leikskólabarna til lestrarnáms og aukinnar þekkingar á aðferðum við lestrarkennslu. Þar að 

auki var því ætlað að leiða til nánari útfærslu á lestrarkennslustarfi með fimm ára börnum. 

Niðurstöður verkefnisins sýna að með markvissum aðferðum verða ¾ barnanna læs áður en 

þau hefja grunnskólagöngu sína og gefa hinum góðan grunn undir lestrarfærni. Einnig leiddu 

niðurstöður í ljós að börn hafa þannig náð lesþroska fyrr en áður hefur verið talið. Af þessu 

leiðir að leikskólinn getur, ekki síður en grunnskólinn, styrkt sjálfsmynd barna gagnvart námi 

og jafnað aðstöðu barna til náms í grunnskóla (leikskólinn Pálmholt e.d.).  

 Hvað varðar grænfánaverkefnið er það alþjóðlegt verkefni með umhverfismennt að 

leiðarljósi. Þeir skólar sem hafa áhuga á að taka þátt í verkefninu byrja á því að komast á 

græna grein í umhverfismálum, og þurfa í framhaldi af því að stíga sjö skref. Eftir að því 

markmiði er náð getur skólinn farið að flagga grænfánanum. Grænfáninn er umhverfismerki 

sem nýtur virðingar víðast hvar í Evrópu, en hann er tákn um árangursríka fræðslu og 

umhverfisstefnu í skólum. Þau sjö skref sem hver skóli þarf að stíga áður en hann getur 

flaggað fánanum, eru ákveðin verkefni sem efla vitund nemenda, kennara og örðum sem 

koma skólanum við. Verkefnin eru bæði til kennslu í bekk, en einnig til að bæta daglegan 

rekstur skólans (Landvernd e.d.). 

  Stig af stigi er lífsleikniverkefni barna á aldrinum fjögurra til tíu ára. Markmið 

verkefnisins er að auka tilfinningaþroska barna. Börnin læra að skilja aðra og bera virðingu 

fyrir þeim, leysa úr ýmsum vandamálum, læra að umgangast reiði og draga úr æsingi. Í 

verkefninu eru unnið með þrjú meginsvið, en þau eru innlifun; leysa úr vanda; og sjálfsstjórn. 

Með verkefninu fylgja myndaspjöld, þar sem unnið er skipulega með tilfinningagreind og 

byggir hvert spjald á því næsta sem kom á undan. Einnig fylgja tvær handbrúður með 

verkefninu og eru þær notaðar í kennslunni (leikskólinn Kópasteinn.e.d.).  

 Markmið með SMT skólafærni er fyrst og fremst að skapa gott andrúmsloft í skólanum 

og tryggja öryggi og velferð barna og starfsfólks. Megináhersla er lögð á að reyna að koma í 

veg fyrir, eða draga úr óæskilegri hegðun barna, en það er gert meðal annars með því að 

kenna og þjálfa félagsfærni, gefa jákvæðari hegðun gaum og samræma viðbrögð starfsfólksins 

ef óæskilega hegðun barna ber að dyrum. Ef börnin sýna óæskilega hegðun eru þau stoppuð 

af, farið yfir reglur og rætt saman. Ef óæskileg hegðun kemur uppá ítrekað, er börnunum 

boðið að fara á svokallaða einverumottu, en hún er á gólfinu hjá fullorðnu fólki og gefur 

börnunum tækifæri til þess að ná sér niður og hugsa sinn gang. Börnin fá engar skammir, 

aðeins næði til þess að ná sér niður. Reglurnar eru ávallt settar fram á stuttan og hnitmiðaðan 

hátt, svo það sé ljóst til hvers er ætlast af börnunum. Reglurnar eru hafðar sýnilegar, kenndar 

með sýnikennslu, æfingum og dæmum. Mikið er um hrós, en þó er hvatning aðalatriðið í 

þessari agastefnu (Fréttabréf Lundarsels, 2011).  

 Markmið með hringrásarverkefninu er að tengja saman umhverfisstarf skólans við 

nýja aðalnámskrá leikskóla. Verkefninu er ætlað að efla meðvitund og siðferðiskennd barna 

gagnvart umhverfi sínu með því að nota sem fjölbreyttastar leiðir sem allar hafa leikinn í 

forgrunni. Verkefnið er unnið á grunni starfendarannsóknar. Mælanleg markmið verkefnisins 

eru metin með spurningarlistum, viðhorfi og þekkingu nemenda á hringrásarferli í byrjun og 

lok verkefnisins. Markmiðið er að geta sýnt fram á aukna þekkingu, ásamt væntumþykju og 

virðingu nemenda fyrir umhverfi sínu (Fréttabréf umhverfisnefndar Pálmholts, 2011).  

 Lífsspeki fisks er fyrst og fremst notuð fyrir starfsfólk og kennara skólans. Markmið 

með verkefninu er að bæta andrúmsloftið sem ríkir á vinnustaðnum og þjappa fólkinu saman. 

Verkefnið inniheldur fjóra meginþætti, en þeir eru að starfsfólk leiki sér, velji sér viðhorf, geri 

samstarfsfólki daginn eftirminnilegan og verði til staðar fyrir hvert annað (Akureyri, e.d.).  

 Tákn með tali er tjáningarform sem er ætlað heyrandi einstaklingum sem glíma við 

mál- og talörðugleika. Tákn með tali er byggt á látbragði, táknum, tali og svipbrigðum. Þeim 

er skipt í tvo flokka, annarsvegar náttúruleg tákn, en þá er athöfn leikin eða ákveðnum 

eiginleikum lýst. Hinsvegar eru það eiginleg/samræmd tákn, en flest eru þau fengin að láni úr 

táknmáli heyrnarlausra. Í Tákn með tali eru einungis lykilorð hverrar setningar, sem geta verið 

eitt, eða fleiri, táknuð en þau eru ætíð notuð samhliða töluðu máli. Tákn með tali er leið til 

tjáskipta, en um leið örvar það málvitund og málskilning barna (Inga V. Einarsdóttir, 2002).  

 Hvað varðar samstarfsverkefnið Leikum og lærum þá leggja skólastefna Akureyrar-

bæjar, aðalnámskrá og lög um leik-og grunnskóla áherslu á mikilvægi samfellu í uppeldi og 

menntun. Í aðalnámskrám leik-og grunnskóla sem komu út árið 2011 er áhersla lögð á að nám 

og uppeldi í grunnskóla byggist á fyrri reynslu og námi barna til þess að skapa þeim öryggi og 

ný námstækifæri. Á þann hátt þarf sú þekking og þau viðfangsefni, sem börnin voru að vinna 

með í leikskólanum, að vera grunnur sem grunnskólanámið byggist á (Pálmholt e.d.).   

4.3 Leikskólinn Naustatjörn 

Leikskólastjórinn á Naustatjörn talar um að mesti faglegi styrkur skólans sé hátt menntunar-

hlutfall starfsfólksins, mikil reynsla og áhugasamir kennarar. Einnig er mjög skýrt hverjir 

áhersluþættir skólans eru, og þá er alltaf unnið með. Nokkur þróunarverkefni hafa verið unnin 

á umræddum leikskóla. Leikskólinn hefur verið grænfánaleikskóli frá árinu 2005. Strax við 

upphaf skólans, 2003, var mörkuð sú stefna að umhverfismennt skipaði stóran sess í námskrá 

skólans. Næsta þróunarverkefni, sem farið var að vinna með, nefnist Lengi býr að fyrstu gerð, 

kennsluleiðbeiningar fyrir börn á aldrinum eins til þriggja ára, og var það unnið á árunum 

2005-2006. Það verkefni var styrkt af Þróunarsjóði leikskóla og af Háskólanum á Akureyri. 

Næst er það umhyggja í leikskóla sem unnið var að árið 2008. Leikskólinn vinnur samkvæmt 

agastefnunni Jákvæður agi. Var það verkefni unnið í samstarfi við fleiri skóla og var styrkt af 

Sprotasjóði. Því næst er það verkefni sem starfsmenn hafa unnið markvisst með og eru að 

innleiða en það kallast Lífsspeki fisks. Unnið var að því verkefni árið 2008-2009 og hefur það 

skilað góðum árangri. Leikskólinn hefur unnið með tákn með tali frá árinu 2009 ásamt því að 

vinna með aldurstengda námskrá sem snýr að samfélagi og menningu.  

 Næst spurðum við leikskólastjórann hvers vegna umrædd verkefni hefðu orðið fyrir 

valinu. Með verkefnið Lengi býr að fyrstu gerð, var leitað til þeirra, en þau sóttust sjálf ekki 

eftir því. Einnig var leitað til þeirra í sambandi við verkefnið Umhyggja í leikskóla. Varðandi 

aldurstengdu námskrána, þá var það áhugi og vilji starfsfólks með að hafa þetta skýrara. Að 

taka upp Lífsspeki fisks var ákvörðun aðstoðarleikskólastjórans eftir að hann fékk kynningu á 

því verkefni og leist vel á. Nauðsynlegt er að hafa agastefnu og því var jákvæði aginn tekinn 

upp. Starfsmannahópurinn var mun hlynntari því verkefni en SMT, sem er víða í skólum 

bæjarfélagsins.  

 Öll þróunarverkefnin sem unnin hafa verið eru enn til staðar í starfinu innan 

leikskólans. Jákvæður agi er í innleiðingu. Starfsmenn taka reglulega skorpur í lífsspeki fisks. 

Unnið er að fullum krafti að aldurstengdu námskránni. Hvað varðar verkefnið Lengi býr að 

fyrstu gerð eru kennarar mjög meðvitaðir og velta fyrir sér umhverfinu og nýtingu þess. Það 

verkefni hefur skilið mikið eftir sig. Verkefnið Umhyggja í leikskóla er til staðar í starfinu.  

  Framundan hjá umræddum leikskóla, er að vinna að skólanámskránni og halda áfram 

með jákvæðan aga. Leikskólastjórinn telur möguleika góða til að fara af stað með þróunar-

starf. Við leikskólann starfa jákvæðir og áhugasamir kennarar og stjórnendur. Hægt er að 

sækja um ýmsa sjóði en helsta hindrunin er tímaskortur.  

Aðspurður að því hvað þarf til þess að þróunarstarf verði hluti af starfinu eftir að þeim 

formlega lýkur svarar hann að mikilvægt sé að allir þeir sem að starfinu koma finnist þeir eiga 

hlutdeild í verkefninu. Ef allir taka þátt, þá festist verkefnið frekar í sessi. Hann telur það 

einnig mikilvægt að hafa sterkan verkefnisstjóra sem stýrir og drífur verkefnið áfram (Jónína 

Hauksdóttir munnleg heimild, febrúar 2012).  

 Markmið með þróunarverkefninu Lengi býr að fyrstu gerð, er að nýta alla þá reynslu 

og þekkingu, sem leikskólakennarar hafa, til þess að búa til kennsluleiðbeiningar fyrir yngsta 

stig leikskólans og styðja við þær með fræðilegum rökum. Kennsluleiðbeiningunum er ætlað 

að gera starf leikskólabarna á yngstu deildunum sýnilegra, og varpa ljósi á þær kennslu-

aðferðir sem reynslumiklir kennnarar nota. Oft á tíðum hefur nám yngstu barnanna verið 

kallað þögul þekking. Skráningar á því hvernig yngstu börnin nálgast verkefni sín og með 

hvaða hætti leikskólakennari styður við námsferlið, setur orð á þessa svokölluðu þöglu 

þekkingu. Í verkefninu var lögð áhersla á fjóra meginþætti. Þeir snéru að aðlögun barna að 

leikskólastarfi, daglega umönnun þeirra, nýtingu innra og ytra umhverfis ásamt eflingu 

málþroska (Guðrún Alda Harðardóttir og Sigríður Síta Pétursdóttir, 2006). 

 Verkefnið Umhyggja í leikskóla er lokaverkefni Sigríðar Sítu Pétursdóttur. 

Meginmarkmið rannsóknarinnar var að varpa ljósi á þátt umhyggju við menntun barna í 

leikskóla. Áhersla er lögð á að ná fram skilningi leikskólakennara á hugtakinu umhyggja og 

skoða hvernig hún birtist í leikskólastarfinu. Þátttakendur voru leikskólakennarar, leið-

beinendur og stjórnendur þessara tveggja leikskóla sem tóku þátt. Meginniðurstöður 

rannsóknarinnar voru að allir þeir, sem tóku þátt, telja umhyggjuna vera undirliggjandi í öllu 

leikskólastarfinu, eða rauða þráðinn gegnum allt starfið. Leikskólakennararnir töluðu um að 

mikilvægi blíðra brosa og hlýrra faðmlaga væri vanmetið í leikskólastarfinu. Einnig tala þeir 

um að miklu máli skipti fyrir hæfni og vellíðan barnsins til að nema úr umhverfinu að því sé 

mætt af virðingu og hlýju. Menntun getur ekki átt sér stað án umhyggju, þetta tvennt er 

samþætt. Svo virðist vera að þeir sem að rannsókninni komu, leikskólakennarar og leið-

beinendur, séu meðvitaðir um hversu mikilvæg umhyggjan er fyrir félagslegan og vitrænan 

þroska barna. Þeir töldu að umhyggjan væri virkilega mikilvæg til þess að barn geti lært og 

þroskast af eigin verðleikum. Allflestir þátttakendurnir gerðu greinarmun á ummönnun og 

umhyggju á þann hátt að umhyggja felist í viðhorfum og afstöðu til barna og að ummönnun 

felist í líkamlegri umhyggju (Sigríður Síta Pétursdóttir, 2008). 

 Jákvæður agi byggir á svokallaðri „sjálfsstjórnarkenningu“ og er því náskyld 

uppbyggingarstefnunni. Jákvæður agi er að kenna félagsfærni og lífsleikni. Agi, sem snýr að 

ungum börnum, snýst um hvað þú vilt gera. Þú ferð eftir þeim ákvörðunum með góðvild og 

festu, í stað þess að búast við að barnið hegði sér vel. Þegar barnið fer að þroskast og efla getu 

sína verður það þátttakandi í því ferli að setja mörk og finna lausnir. Í meginatriðum byggir 

jákvæður agi á hvatningu, skilningi, kennslu og samskiptum en ekki refsingum. Grunnhugtök 

í jákvæðum aga eru þrjú. Það fyrsta er virðing. Hún endurspeglast í þeirri kurteisi sem þú 

sýnir öðru fólki, hvernig þú talar við aðra, hvernig þú talar um það og hvernig þú ferð með 

eigur annarra. Tal og framkoma, sem einkennist af virðingu, veitir fólki þá reisn sem því ber. 

Því næst er það góðvild. Góðvild er að skamma ekki né niðurlægja eða lesa yfir börnunum. 

Góðvild er að sýna væntumþykju og hlýju í því sem þú gerir og segir. Það síðasta er festa. 

Með festu er átt við að nauðsynlegt er að meina það sem maður segir og passa upp á það að 

fyrirfram ákveðnum verkefnum sé lokið (leikskólinn Naustatjörn e.d.).  

 Markmið leikskólans með samfélagi og menningu eru að börnin kynnist menningu og 

fjölbreytileika samfélagsins sem þau búa í ásamt því að efla tilfinningu barnanna fyrir því að 

þau tilheyri samfélagi og séu hluti af því. Einnig er markmiðið að þau kynnist umferðinni og 

geri sér grein fyrir helstu umferðarreglum og að börnin fái innsýn í atvinnulíf bæjarfélagsins. 

Mikið er um vettvangsferðir. Börnin fræðast um sitt nánasta umhverfi og kynnast bænum 

sínum. Einnig er farið með börnin í heimsóknir á söfn, stofnanir og atvinnufyrirtæki. Hvað 

varðar umferðarfræðsluna er farið með börnin í ferðir og svo er sérstök umferðarvika á 

haustin. Í því samhengi eru bækur lesnar og skoðaðar og umræðum komið af stað. Einnig fá 

börnin afmörkuð verkefni þar sem þau segja frá upplifun sinni. Uppbygging aldurstengdu 

námskrárinnar byggir á hugmynd Bronfenbrenner sem hann kallar vistkerfislíkan. Samkvæmt 

kenningum hans þá víkkar einstaklingur út þekkingu sína og þroska með því að byggja ofan á 

fyrri reynslu. Uppbygging aldurstengdu námskrárinnar er á þennan hátt – tveggja ára börnin 

„Ég og fjölskyldan mín“, þriggja ára börnin „Heimilið mitt og nánasta umhverfi“, fjögurra ára 

börnin „Bærinn minn, styttur og merkar byggingar“, fimm ára börnin „Vinnustaðir foreldra 

minna“ (Leikskólinn Naustatjörn e.d.).  

 Nánar er fjallað um grænfánaverkefnið, Tákn með tali og Lífsspeki fisks hér að ofan, 

eða hjá leikskólanum Pálmholti sem vann einnig að þeim þróunarverkefnum.  

 

4.4 Leikskólinn Síðusel 

Leikskólastjórinn á leikskólanum Síðuseli talar um að mesti faglegi styrkur skólans sé 

kennararnir. Þau þróunarverkefni sem unnin hafa verið á umræddum leikskóla eru nokkur. 

Árin 1991-1993 var unnið að athugunarlista fyrir atferli leikskólabarna. Árin 1994-1996 var 

innleidd gæðastjórnun í leikskólann, það verkefni snýr að verklagsreglum og þess háttar. Árin 

2001-2004 tók leikskólinn þátt í verkefni sem heitir Lífsleikni í leikskóla ásamt tveimur öðrum 

leikskólum. Frá árinu 2004 hefur Síðusel verið dyggðaleikskóli. Leikskólinn er einnig í 

samstarfi við Dvalarheimilið Hlíð. Elstu börn leikskólans fá að fara í heimsókn og hitta fólkið 

sem dvelur þar. Börnin fara með ættartréð sitt í heimsókn og sýna fólkinu. Einnig búa þau til 

laufabrauð saman ásamt því að syngja, leira, spila og jafnvel fara í keilukeppni. Það fólk sem 

treystir sér frá Hlíð kemur í heimsókn á leikskólann tvisvar á ári. Einnig heimsækja börnin 

líka dagvistun. Þetta verkefni er ekki styrkt. Árið 2008 hófst undirbúningsferli fyrir SMT. Nú í 

dag er leikskólinn með ellefu reglur. Í haust vann hann að nýrri áætlun og er verkefnið í 

stöðugri þróun og endurmati.  

 Athugunarlisti fyrir atferli leikskólabarna varð fyrir valinu vegna þess að tveir 

leikskólar voru valdir sem fengu sálfræðing til sín sem ráðgjafa. Einnig var leikskólaráðgjafi 

með í verkefninu. Hvað varðar gæðastjórnunarverkefnið, var það eiginmaður leikskólastjórans 

sem var að kenna við háskóla og langaði til þess að vita hvernig gæðastjórnun myndi virka í 

leikskóla. Farið var af stað með lífsleikniverkefnið vegna agavandamáls sem upp kom einn 

veturinn. Samstarfsverkefnið milli Hlíðar og leikskólans er til komið vegna tengsla. 

Leikskólastjórinn þekkti til starfsmanns sem vann með fólkinu á Hlíð. Byrjað var með SMT-

verkefnið vegna þess að Akureyrarbær vildi að leikskólarnir tækju upp ákveðna agastefnu. 

SMT varð fyrir valinu vegna þess að það er bæði fyrir foreldra og börn. Einnig var boðið upp 

á frí námskeið.  

 Athugunarlisti fyrir atferli leikskólabarna og gæðastjórnunin fengu styrk frá 

Þróunarsjóði leikskóla. Hvað varðar lífsleikniverkefnið fékk leikskólinn tvisvar styrk, bæði 

frá Þróunarsjóði leik-og grunnskóla Akureyrarbæjar og Kristnihátíðarsjóði.  

 Aðspurður um það hvort verkefnin, sem unnin hafa verið, séu enn í gangi eða hafi 

liðið undir lok, þá fengum við þau svör frá skólastjóranum að SMT og lífsleiknin væru í 

stöðugri þróun ásamt samstarfsverkefninu við Hlíð. Gæðastjórnunin er ennþá nýtt en er ekki í 

þróun.  

Framtíðarsýn skólans er frekar óljós, einkum vegna þess að til stendur að umræddur 

leikskóli sameinist öðrum. Það er þó ekki ákveðið enn. Leikskólastjórinn talar um að skortur á 

tíma og peningum séu helstu hömlur þess að fara af stað með ný þróunarverkefni. En hann 

telur að það sem þurfi til þess að þróunarverkefni verði hluti af skólastarfinu eftir að þeim 

formlega lýkur sé að halda kraftinum og starfsfólkinu vel vakandi. Einnig telur hann 

mikilvægt að virkja nýjar hugmyndir og bæta þeim við bankann sem til er (Snjólaug Pálsdóttir 

munnleg heimild, febrúar 2012).  

Athugunarlisti fyrir atferli leikskólabarna er tæki til að gefa fljótlega, kerfisbundna og 

hlutlæga lýsingu á hegðun tveggja til fimm ára barna og gefur vísbendingu um bæði þyngd og 

tíðni þeirra hegðunarvandamála sem um ræðir. Gert er ráð fyrir því að listinn sé notaður á 

leikskólunum sjálfum og að kennarar sjái um að fylla hann út, og einnig úrvinnsluna sjálfa. 

Listinn er fylltur út á átta til tíu mínútum og er heildarstigatalan síðan reiknuð út á mjög 

fljótlegan hátt. Þau börn, sem fá stig yfir vissu hámarki, eru í áhættuhópi og er því 

nauðsynlegt að taka þeirra mál til nánari skoðunar. Til þess að athuga hvort þessi listi myndi 

nýtast vel hér á Íslandi var hann þýddur lauslega og voru stuðningsaðilar látnir fylla út hver 

fyrir sitt stuðningsbarn. Að því loknu var gerð skoðanakönnun meðal þátttakenda um ágæti 

listans. Það sem í ljós kom var að allir þeir, sem prófuðu listann, leist vel á hann og fannst 

öllum að hann væri gagnlegur til notkunar í leikskólum (Lone Jensen, Gyða Haraldsdóttir 

o.fl., 1992).  

 Markmiðið með lífsleikniverkefninu var að efla siðferðisvitund barna og fullorðinna, í 

gegnum dyggðir, í þeim tilgangi að vera bæði góð og fróð manneskja. Einnig voru markmiðin 

þau að auka á virðingu fullorðinna fyrir tilfinningum barna, að efla samkennd barna, að 

börnin læri að þekkja muninn á réttu og röngu og að þau tengi orsök og afleiðingu. Sú 

spurning, sem gengið var út frá í verkefninu var, hvort skipuleg siðferðisumræða með 

leikskólabörnum hefði áhrif á aga í leikskólastarfi? Helstu niðurstöður verkefnisins voru þær 

að börn á leikskólaaldri eru fær um að tileinka sér notkun dyggðarhugtaka og setja þau í 

samhengi við daglegt líf. Þau eru einnig fær um að virða óskir annarra og leysa úr ágreiningi á 

jákvæðan hátt. Virðing fyrir verkefnum, skoðunum og hugmyndum annarra jókst á meðal 

leikskólakennara og annarra starfsmanna meðan á verkefninu stóð. Svo virðist vera sem 

skipuleg siðferðisumræða hafi haft áhrif á agann; börnin eru meðvitaðri um hvað er rétt og 

hvað er rangt. Verkefnið náði að skila sér til hinna fullorðnu. Kennarahópurinn virðist vera 

agaðri og meðvitaðri um viðhorf sitt og tilfinningar. Svo virðist vera sem kennarahópurinn sé 

meðvitaðri um orð sín og æði, og því hafa hinir fullorðnu ekki síður lært að setja orð á 

tilfinningar sínar og aga sig. Það má segja að áhrif verkefnisins hafi verið fjölþætt. Auk þess 

að hafa haft áhrif á börnin, foreldrana og heimilislífið, hefur verkefnið leitt til breytinga á 

framkomu og hegðun kennaranna (Sigríður Síta Pétursdóttir, 2004).  

 Í upphafi gæðastjórnunarverkefnisins, var myndað teymi sem samanstóð af skýrslu-

höfundum og þremur leikskólafulltrúum. Skýrsluhöfundar lögðu til fræðilega þekkingu 

varðandi gæðastjórnun, verkefnisstjórnun og áætlanagerð. Aftur á móti lögðu leikskóla-

fulltrúarnir til faglega þekkingu í sambandi við uppeldismál. Það er því óhætt að segja að 

teymið hafi byggt á breiðum þekkingarlegum grunni. Þessi þróunarvinna fékk virkilega góðar 

móttökur á leikskólanum. Þeir sem að verkefninu stóðu telja að aðferðafræði gæðastjórnunar 

eigi fullt erindi í leikskóla. Á leikskólanum má sjá árangur meðal annars í sambandi við 

vinnutilhögun, uppeldismál, öryggismál og starfsumhverfi (Sigurður Steingrímsson og Smári 

Kristinsson, 1998).  

 Nánar er fjallað um SMT hér framar, eða í kafla hjá leikskólanum Pálmholti.  

4.5 Leikskólinn Lundarsel 

Leikskólastjórinn á Lundarseli talar um að mesti faglegi styrkur skólans sé hátt hlutfall 

faglærðra kennara, eða um 94%. Við leikskólann starfa einnig þrír ófaglærðir sem allir hafa 

góða reynslu. Starfsmennirnir hafa allir faglegan metnað og setja börnin í öndvegi. Þau 

þróunarverkefni, sem unnin hafa verið, eru nokkur talsins. Á árunum1999-2001 var unnið að 

þróunarverkefninu Heimspeki með börnum sem enn þann dag í dag er unnið mikið með. Þá 

eru íslenskar barnabækur og þjóðsögur notaðar sem uppstretta heimspekilegra umræðna með 

börnum. Með hverri bók voru svo útbúnar kennsluleiðbeiningar. Árið 2002 var unnið að 

þróunarverkefninu greiningartæki hljóm, en það er einnig enn notað. Nokkrir starfsmenn fóru 

á námskeið til þess að geta hljómprófað börnin. Árið 2002 var einnig unnið að verkefninu Stig 

af stigi sem einnig hefur fest sig í sessi. Þá kom sálfræðingur inn í leikskólann og var með 

námskeið. Árin 2002-2003 fóru í að vinna að skólanámskrá sem allir tóku þátt í. Því næst, árið 

2003, var unnið að verkefninu Samskipti starfsmanna og boðskipti. Með því verkefni voru 

starfsmanna- og stjórnunarstefna ásamt öllum verklagsreglum skoðaðar. Starfsmannahandbók 

var gerð út frá þessu verkefni og nefnist hún Glaðir spekingar. Allir nýir starfsmenn fá þessa 

bók í hendurnar þegar þeir byrja í leikskólanum. Einnig eiga starfsmenn að lesa bókina í það 

minnsta einu sinni á ári. Árið 2005 var svo farið að vinna að sjálfsmati og umbótastarfi í 

sambandi við leik- og dagskipulag. Nemar úr Háskólanum á Akureyri komu og unnu þetta 

verkefni með þeim. Niðurstöður leiddu í ljós að dagskipulag skólans var of stíft. Þar af 

leiðandi var unnið að því að gera dagskipulagið sveigjanlegra og lengja tímann á milli 

atburða. Árið 2006 var byrjað með TMT og SMT ásamt foreldrafærni. Árið 2008 var unnið að 

jafnréttisverkefninu Það læra börnin sem fyrir þeim er haft. Þetta verkefni var unnið með 

börnunum á heimspekilega vísu. Notuð var bókin „Þegar Friðrik var Fríða/ þegar Rósa var 

Ragnar“. Menntamálaráðuneytið gaf öllum leik-og grunnskólabörnum bókina. Starfsmenn 

leikskólans gerðu svo kennsluleiðbeiningar út frá bókinni. Þessi bók er lesin fyrir fjögurra ára 

börnin af og til í hópastarfi. Þá er ein og ein blaðsíða tekin fyrir og krufin með aðferð barna-

heimspekinnar. Árið 2011 var farið af stað með lausnaleit í SMT, eða vænlega lýðræðislega 

leið. Leikskólinn er einnig í samstarfi við Víðilund. Það samstarf byrjaði fyrir ellefu árum og 

heitir Gaman saman. Fyrir tíu árum var ákveðnum skólum gert að vera vinaskólar. Umræddur 

leikskóli tekur þátt í því starfi. Skólastjórinn talaði um að það væri skemmtilegt og gott 

samstarf þar á milli. Leikskólinn fær afnot af litlu húsi sem stendur við hlið þess grunnskóla 

sem leikskólinn er í samstarfi við. Börnin eiga einn vin í grunnskólanum sem mun svo koma 

til með að gæta þeirra í frímínútum þegar þau byrja í fyrsta bekk, þannig að þau finni frekar 

fyrir öryggi á skólalóðinni. 

 Verkefnið Heimspeki með börnum hlaut styrk frá Þróunarsjóði leikskóla sem nam um 

sjöhundruð þúsund krónum árið 1999. Árið 2000 var svo fimmhundruð þúsund krónum bætt 

við. Akureyrarbær styrkti þetta sama verkefni um áttahundruð þúsund krónur. Verkefnið Það 

læra börnin sem fyrir þeim er haft var styrkt af menntamálaráðuneytinu. Samstarfið við 

vinaskólann hefur nýverið verið styrkt um eina milljón krónur frá Sprotasjóði. Þau verkefni 

sem ekki hafa verið styrkt eru Greiningartæki hljóm, Stig af stigi, Samskipti starfsmanna og 

boðskipti, sjálfsmat og umbótastarf í sambandi við leik og dagskipulag og Gaman saman. 

Verkefnin SMT OG TMT voru styrkt að því leyti að ráðgjafi var fenginn af skóladeild til þess 

að sjá um verkefnið. Stjórnendur leikskólans sóttu námskeið og fengu einnig kynningu fyrir 

starfsmenn. 

 Það sem framundan er hjá umræddum leikskóla er að halda áfram á þessari sömu braut 

og þróa áfram jafnrétti og heimspeki. Þegar við spurðum um möguleika leikskólans til að fara 

af stað með þróunarstarf, fengum við það svar að tímaskortur væri helsta hindrunin. Það eru 

tveir skipulagsdagar, einn námskeiðsdagur, fjórir starfsmannafundir frá klukkan 12:15 á 

skólaárinu og einungis tveir starfsmannafundir á ári þar sem starfsfólk leikskólans fær 

yfirvinnu borgaða. Það þarf að nýta þennan tíma til að skipuleggja allt starf, samræma, hafa 

ýmsa fræðslu fyrir starfsmenn, vinna að nýrri skólanámskrá og margt fleira. Það, sem 

skólastjórinn vildi sagt hafa að lokum, er að góðir hlutir gerast hægt (Björg Sigurvinsdóttir 

munnleg heimild, febrúar 2012).  

  Heimspeki með börnum er hugmyndafræði sem leikskólinn aðhyllist og er að mestu 

fenginn úr hugmyndabanka barnaheimspekinnar, þar sem því er trúað að börn séu náttúrulegir 

frumspekingar, hafi hæfileika til að efast, velta fyrir sér og síðast en ekki síst haft löngun til að 

læra. Sú er raunin að börnin læra mest á því að framkvæma hlutina sjálf og uppgötva með því 

að spjalla saman, snerta, skynja og upplifa. Mikilvæg hugtök í barnaheimspekinni sem 

leikskólinn leggur mikið upp úr eru siðfræði, umhyggja og agi. Markmiðin með heimspeki í 

leikskólanum eru nokkur. Það eitt er víst að samræða þjálfar börn í að koma hugsunum sínum 

í orð. Markmiðið er einnig að börnin læri að greina hugmyndir sínar í sundur og komi auga á 

áður óþekkt tengsl. Börnin verða færari um að mynda sér sjálfstæðar skoðanir eftir að hafa 

velt hlutunum fyrir sér á gagnrýninn og skapandi hátt. Einnig öðlast börnin aukinn skilning á 

sjálfum sér og öðrum auk þess að öðlast meiri skilning á lífinu og tilverunni. Heimspeki-

vinnan örvar málþroskann og stuðlar að víðsýni, rökvísi og virkri sjálfstæðri og gagnrýnni 

hugsun. Það er óhætt að segja að með heimspekivinnu uppgötvi börnin á áhrifaríkan hátt öll 

þau viðmið, gildi og reglur sem ríkjandi eru (leikskólinn Lundarsel e.d.).  

 Farið var af stað með jafnréttisverkefnið Það læra börnin sem fyrir þeim er haft með 

það að leiðarljósi að börnin myndu átta sig betur á því að allir eru jafnir. Kyn barns á aldrei að 

hamla eða loka á óskir. Áherslan hjá leikskólanum var að vinna með börnunum í formi 

barnaheimspekivinnu og allskyns verkefnavinnu um kynin. Ofangreind bók sem unnið er með 

fjallar um stelpu sem vaknar einn morguninn sem strákur og strák sem vaknar einn morguninn 

sem stelpa. Í miðri bókinni hittast þau og leika sér saman. Sagan spannar einn venjulegan dag. 

Þau vakna í staðalmynduðum stelpu- og strákaherbergjum, borða morgunmat og fara í 

leikskólann ásamt því að leika sér og upplifa kröfur sem gerðar eru til þeirra út frá kyni. Það, 

að vakna upp einn daginn sem hitt kynið, er vert að hugsa um. Eins og fram kom hér að ofan 

var um það bil ein opna lesin í hverjum jafnréttishópatíma. Eftir lesturinn eru þau spurð 

ýmissa spurninga eins og til dæmis hvað var sorglegast, skemmtilegast og skrýtnast? Og að 

lokum eru þau svo spurð að því hvað þau vilja ræða. Á þann hátt velja börnin samræðu-

punktinn með sínum orðum og hugmyndum (leikskólinn Lundarsel, e.d.).  

 Hljóm-2 er ætlað fyrir börn á aldrinum fjögurra til sex ára. Tilgangur þess verkefnis er 

að greina hvaða börn gætu átt í lestrarerfiðleikum síðar meir. Hugmyndirnar að baki 

verkefnum í greiningartækjum snúa að því að hægt sé með fyrirbyggjandi hætti að draga úr 

fjölda þeirra barna sem lenda í lestrarerfiðleikum. Að þjálfa hljóðkerfisvitund barna á 

leikskólaaldri getur skipt miklu máli. Sé það gert gengur börnunum betur að læra að lesa 

þegar lestrarnám hefst (Mennta-og menningarmálaráðuneytið e.d.).  

 Nánar er talað um SMT, Stig af stigi og samstarfsverkefnið/vinaskólana hér framar, 

eða í kaflanum hjá leikskólanum Pálmholti.   

4.6 Leikskólinn Iðavöllur 

Leikskólastjórinn á Iðavöllum talar um að mesti faglegi styrkur skólans sé góður hópur 

kennara. Þau þróunarverkefni, sem unnin hafa verið á umræddum leikskóla, eru nokkuð mörg. 

Árið 2001 var unnið að verkefni sem nefnist Menningarlegur margbreytileiki. Því næst, eða 

veturinn 2004-2005, var unnið að verkefni sem nefnist Bifröst- brú milli heima. Þá á hvert 

barn sína eigin heimasíðu á internetinu. Markmiðið með því er að gefa foreldrum góða sýn 

inn í leikskóladaginn. Þegar verið var að þróa það verkefni áfram, tóku einungis tvær deildir 

þátt en í framhaldinu var ákveðið að allar deildirnar væru með. Þetta verkefni er notað enn í 

dag.  

Árið 2003 var farið af stað með verkefni sem nefnist Það er leikur að læra eða 

vísindaverkefnið eins og það er gjarnan kallað. Þetta verkefni vann til verðlauna í evrópskri 

samkeppni en náði ekki fótfestu í umræddum leikskóla. Skólastjórinn telur ástæðu þess vera 

að ekki hafi nógu margir kennarar komið að verkefninu, en að það hafi verið mjög flott og 

virkilega skemmtilegt.Veturinn 2005-2006 var unnið að verkefni sem nefnist Lengi býr að 

fyrstu gerð, en það verkefni snéri fyrst og fremst að yngstu börnunum. Upp úr því verkefni 

voru búnar til kennsluleiðbeiningar. Leikskólinn var fyrstur í sínu bæjarfélagi til þess að taka 

upp þátttökuaðlögun, og fékk skólinn viðurkenningu frá skóladeildinni.  

Næsta verkefni, sem farið var af stað með, nefnist Fimm ára og fær í flestan sjó, en 

það var unnið á árunum 2007-2008. Það verkefni lifir enn þann dag í dag. Starfsmenn 

leikskólans tóku þátt í Evrópuverkefni með Ítalíu, Póllandi og Tyrklandi sem nefnist 

Comeniusarverkefnið. Verkefnið var mjög upplýsandi. Það stóð yfir á árunum 2007-2009 en í 

miðju verkefni skall á kreppa. Frá árinu 2000 til dagsins í dag hefur leikskólinn tekið þátt í 

norrænu vinabæjarsamstarfi. Starfsfólk hefur farið í ferðir erlendis og skoðað leikskóla. Næsta 

verkefni sem unnið var með er þróunarverkefni sem nefnist Útheimur. Gerð var tilraun með 

það verkefni sumarið 2011. Þá var gerð tilraun með að úthýsa elstu börnunum eins og 

skólastjórinn orðaði það, en með því átti hann við að skólinn fékk afnot af gömlum rólóvelli 

sem stóð auður. Elstu börnin voru flutt þangað yfir ásamt kennara, við góðar undirtektir. 

Einnig var fenginn þekktur leikfangasmiður en hann skipulagði útisvæðið og lagði mikið upp 

úr því að nota allt það sem náttúran hefur upp á að bjóða. Leikskólinn fékk nýlega nýjan 

matráð sem hannaði hollan og góðan matseðil sem naut mikilla vinsælda. Nú hafa allir skólar 

bæjarfélagsins tekið hann upp, og fær hann góðar undirtektir. Það, sem næst er á dagskrá hjá 

leikskólanum, er að vinna í útisvæðinu og gera það náttúrulegra. 

Verkefnið Menningarlegur margbreytileiki var styrkt af menntamálaráðuneytinu bæði árið 

2002 og 2003. Bifröst- brú milli heima var einnig styrkt af menntamálaráðuneytinu. Lengi býr 

að fyrstu gerð var styrkt af Þróunarsjóði leikskólanna og Háskólanum á Akureyri. 

Þátttökuaðlögunin var ekki styrkt. Fimm ára og fær í flestan sjó fékk styrk frá menntamála-

ráðuneytinu. Evrópuverkefnið var styrkt af menntaáætlun ESB. Norræna vinabæjarsamstarfið 

var aðeins styrkt af leikskólastjórum sem hópi, en þó ekki mikið. Þar voru mest nýttir 

stéttarfélagastyrkir. Verkefnið Útheimur var ekki styrkt.  

 Sum þessara verkefna byrjuðu vegna áhuga kennara, eins og þátttökuaðlögunin. 

Hugmyndin með lóðina var sameiginleg. Leikskólastjórinn nefndi einnig að sum verkefni 

væru hreinlega nauðsynleg, eins og til dæmis Menningarlegur margbreytileiki. Öll verkefnin 

eru enn notuð nema Vísindavefurinn og Það er leikur að læra. Það sem framundan er hjá 

starfsfólki leikskólans, er að halda áfram að bæta sig í starfi og aðlagast nýjum aðstæðum. 

Næsta verkefni sem farið verður í, er að gera garðinn náttúrulegri eins og fram hefur komið. 

Möguleikar skólans hafa takmarkast og eru helstu orsakirnar tíma-og fjárskortur. Að lokum 

spurðum við leikskólastjórann að því hvað þyrfti til að þróunarstarf héldi áfram eftir að því 

formlega lyki. Það sem hann taldi skipta mestu máli, var að sem flestir starfsmenn kæmu að 

verkefninu og eignuðu sér það. Þannig skapaðist áhugi fyrir því að halda áfram (Kristlaug Þ. 

Svavarsdóttir munnleg heimild, febrúar 2012).  

 Tilgangurinn með verkefninu Menningarlegur margbreytileiki er að veita tvítyngdum 

börnum ásamt foreldrum þeirra viðunandi þjónustu. Markmiðið er að stefna leikskólans nái 

jafnt yfir alla nemendur og foreldra leikskólans. Einnig er markmiðið það að starfsfólk 

leikskólans auki víðsýni sína og skilning til menningarlegs margbreytileika. Vegna mál-

erfiðleika er samskiptum við heimili tvítyngdra barna oft takmörk sett. Sé ekkert unnið í 

þessum málum er vart hægt að segja að jafnræði ríki, hvorki hvað varðar möguleika foreldra á 

að vera þátttakendur í námi og uppeldi barna sinna, né hvað varðar tækifæri til að hafa áhrif. 

Þessu vildi leikskólinn breyta. Markmiðið er að virða alla foreldra sem uppalendur og 

sérfræðinga um sitt barn ásamt því að jafna aðstöðu foreldranna og þá um leið barnanna 

(leikskólinn Iðavöllur, 2004).  

  Markmið verkefnisins Bifröst-brú milli heima er að efla tengslin við foreldra ásamt 

því að auka upplýsingastreymi frá leikskóla til fjölskyldu barns. Verkefnið á að gefa 

foreldrum tækifæri til að fá betri sýn í starf barnsins í leikskólanum. Einnig er markmiðið að 

efla áherslu á sterkar hliðar barnsins og jákvæða þætti. Það síðastnefnda er að gefa kennurum 

og foreldrum ný tækifæri á samskiptum, umræðum og samvinnu með því að skapa foreldrum 

auknar forsendur og umræðuvettvang um leikskólastarfið. Útbúnar voru heimasíður fyrir 

hvert barn. Kveikjan að verkefninu var áhugi kennara á að koma litlum augnablikum, sem 

þeir verða oft á tíðum vitni að, til foreldra. Um ræðir hversdagslega atburði sem þeir telja að 

hafi ekki skilað sér nægilega vel heim. Hver síða inniheldur óformlegar upplýsingar um 

barnið. Settar eru inn myndir úr lífi og leik ásamt texta sem inniheldur ef til vill gullkorn frá 

barninu sögur, frásagnir, viðtöl eða þess háttar. Þegar börnin hætta í leikskólanum eru vefirnir 

skrifaðir á diska fyrir fjölskylduna (leikskólinn Iðavöllur, 2005).  

 Í vísindaverkefninu Það er leikur að læra snúa flest verkefnin að náttúru og umhverfi, 

þó svo að önnur séu sjaldnast langt undan. Leitast er við að horfa á sterku hliðar hvers og eins 

barns. Þar af leiðandi snúa verkefnin yfirleitt að áhugamálum þeirra. Kennslufræði leikskóla 

byggir á samþættingu náms-og þroskaþátta. Leikskólakennarar líta á þroska og nám barna 

sem eina heild. Þegar verkefni eru unnin er reynt að flétta saman mörg námssvið og ýmsa 

þroskaþætti ( leikskólinn Iðavöllur, e.d.).  

 Leikskólinn tók upp þátttökuaðlögun, en hún hefur verið reynd í skólum sem starfa í 

anda Reggio Emilia í Svíðþjóð og hefur reynst afar vel. Hugmyndafræðin á bak við 

þátttökuaðlögunina er sú að öruggir foreldrar smiti eigin öryggiskennd yfir til barnsins. 

Nauðsynlegt er að börnin og foreldrarnir fái góðan tíma til að kynnast deildinni, umhverfinu, 

barnahópnum og starfsfólkinu. Á meðan á aðlögun stendur er foreldri með barninu sínu allan 

tímann og sér alfarið um það, skiptir á því, klæðir það, borðar með því og tekur þátt í öllu 

starfi deildarinnar. Starfsfólkið er til staðar til að deila út verkefnum og til að kynnast börnum 

og foreldrum. Foreldrar ættu að öðlast öryggi um allt það starf sem fram fer innan 

deildarinnar með því að taka þátt frá fyrsta degi. Á öðrum og þriðja degi aðlögunarinnar eru 

haldnir fundir með foreldrum meðan börnin eru í hvíld þar sem vetrarstarf deildarinnar er 

kynnt (leikskólinn Iðavöllur, e.d.). 

 Í verkefninu Fimm ára og fær í flestan sjó er lestrar-; ritunar- og stærðfræðinám barna 

haft í brennidepli. Kennsla elstu barna leikskólans snýst um að efla þá þætti í fari barnanna 

sem munu koma þeim vel í framtíðinni og ekki hvað síst við frekari skólagöngu. Kennarar 

leikskólans tóku sig til og útbjuggu kennslugögn ásamt því að safna hugmyndum og leikjum. 

Því næst var prufukennsla og héldu kennararnir til haga því sem þeim fannst skila bestum 

árangri. Leitað var að ýmiss konar kennslugögnum, aðferðum og viðfangsefnum sem 

börnunum fannst áhugaverð og fengu þau nær ótakmarkaðan aðgang að allskyns efniviði í 

örvandi umhverfi, hvort sem var úti eða inni. Reynt var að nota fjölbreyttar aðferðir í stórum 

og litlum hópum og skipuleggja hluta af starfinu, en nóg var skilið eftir fyrir frumkvæði 

barnanna og þeim gefið tækifæri til að læra á eigin forsendum (leikskólinn Iðavöllur, 2008).  

Comeniusarverkefnið er markmið menntaáætlunar ESB og stuðlar að því að þróa öflugra 

þekkingarsamfélag í Evrópu. Í verkefninu er lögð mikil áhersla á samskipti, samstarf, 

samnýtingu reynslu og þekkingar um menntun og þjálfun í Evrópu. Með verkefninu er reynt 

að koma á gæðastarfi í skólum og tryggja Evrópuvitund í menntun. Fjölþjóðleg samstarfs-

verkefni í skólum í Evrópu eru styrkt. Einnig var lögð áhersla á að auka möguleika til endur-

menntunar og starfsþjálfunar kennara og bæta tungumálanám á öllum skólastigum 

(Landskrifstofa menntaáætlunar ESB, e.d.). Eins og áður sagði er umræddur leikskóli í 

samstarfi við Pólland, Tyrkland og Ítalíu. Verkefnið leggur áherslu á að þróa margvíslega 

skynjun í lærdómi á fyrstu árunum með því að byggja á kunnuglegum sögum, rímum og 

hátíðarhöldum. Í sumum tilvikum eru þessir hlutir eins, til dæmis sama útgáfa af Rauðhettu. Í 

öðrum tilvikum eru hlutirnir einstakir, og hefur þá sá aðili tækifæri til að deila hlutunum með 

öðrum. Enska er það tungumál sem notað er almennt, en á hinn veginn verða kenndar 

einfaldar rímur og orðatiltæki á tungumáli hvers lands (Iðavöllur, e.d.). 

 Tilgangur norræna vinabæjarsamstarfsins byggist á reynslu og samskiptum norrænna 

þjóða með það að leiðarljósi að þróa og styrkja leikskólamenntun í nánustu framtíð  

(Norsamby, e.d. ).  

Verkefnið Útheimur kom í kjölfar þess að árið 2011 var sumarlokun óvenju seint, sem 

þýddi að elstu börnin hættu seinna en vanalegt var. Einnig var yngsti árgangurinn óvanalega 

stór sem þýddi viðameiri aðlögun. Upp kom sú spurning hvernig hentugast væri að mæta 

þessum aðstæðum. Skólastjórnendur ásamt deildarstjóra yngstu deildarinnar töldu best að 

byrja aðlögun að vori til. En til þess að hægt væri að taka yngstu börnin inn að vori þurfti að 

rýma til og var þá spurningin sú hvað gera ætti við elstu börnin. Skólastjórinn fékk þá 

hugdettu að leigja gæsluvöl í nágrenni leikskólans og koma þar upp útideild fyrir elstu börnin 

en miklu máli skipti að hafa samastað fyrir hópinn. Mjög stutt er á milli skólans og 

gæluvallarins sem er mjög jákvætt, næstum eins og að hafa útikennslustofu í garðinum. Það 

voru ýmis atriði sem þurfti að huga að eins og til dæmis hvernig ætti að finna hólf fyrir allar 

eigur barnanna og hvernig ætti að koma þeim öllum fyrir á matartímum og þess háttar. Sum 

atriði var hægt að vinna áður en starfið hæfist en annað þurfti að vinna jafnóðum. Fyrir það 

fyrsta var markmiðið með verkefninu að gera starfið með elstu börnunum metnaðarfullt og 

áhugavert þegar vel hefði verið hægt að hafa allt hefðbundið og einbeita sér í staðinn að nýju 

börnunum. Þetta var í raun og veru tilvalið tækifæri til að prófa og framkvæma eitthvað nýtt 

sem venjulega hefur ekki verið á dagskránni. Mest léku börnin sér með efnivið sem hentar að 

vera með úti eins og trjádrumba og endurnýtanlegan efnivið. Skapaðar voru góðar aðstæður 

fyrir allskyns ævintýraleiki og var þetta tilvalið tækifæri til þess að skoða náttúruna betur 

(Anna Elísa Hreiðarsdóttir og Eygló Björnsdóttir, 2011).  

 Nánar er fjallað um verkefnið Lengi býr að fyrstu gerð í kafla um leikskólann 

Naustatjörn.  

4.7 Samantekt  

Eins og fram kemur í kynningu kaflans hér framar, eru verkefnin eins ólík og þau eru mörg og 

því afar erfitt að bera þau saman. Flestir skólastjórnarnir eru sammála um það að mesti faglegi 

styrkur skólanna sé hátt menntunarhlutfall starfsfólksins, góð samstaða og jákvætt andrúms-

loft. Það sem kom okkur á óvart þegar við tókum viðtölin, var að fæstir stjórnendur sóttust 

sjálfir eftir þróunarverkefnum, heldur voru þeir oftast nær beðnir um að taka þátt. Yfirleitt 

gengu verkefnin vel og festust í sessi, en nokkur hafa þó fjarað út. Flest þróunarverkefnin 

voru styrkt af sjóðum eins og Þróunarsjóði og Sprotasjóði, þótt um misháar fjárhæðir væri að 

ræða. Einhver verkefni voru ekki styrkt. Við vinnu flestra verkefnanna tóku allir starfsmenn 

þátt, og töldu stjórnendur það hafa skipt sköpum hvað varðar gengi þeirra. Fáir skólar stefndu 

á ný þróunarverkefni, en aðalástæða þess var tíma- og fjárskortur. Þess í stað ætluðu þeir að 

halda áfram með þau verkefni sem til staðar eru og styrkja þau enn frekar.  

5. Lokaorð 

Eins og áður hefur komið fram er þróunarstarf afar mikilvægt þegar kemur að mennta-

umbótum. Til þess að kennarar geti mætt kröfum samfélagsins, sem tekur sífelldum 

breytingum, þurfa þeir stöðugt að bæta við sig nýrri þekkingu. Eins og sagði í inngangi, eru 

margar leiðir til þess, en sú sem best hefur til fallið, er líklega þróunarvinnan. Þrátt fyrir að 

leikskólinn sé nú á tíðum hluti af skólastigunum þremur, verður leiknum ekki sleppt. 

Leikurinn er undirstaða alls náms, og þannig læra börnin best. Þróunarverkefnin, sem við 

höfum fjallað um hér að framan, snúa öll að leik, enda er hann eina kennsluaðferðin sem 

dugar í leikskóla.  

Inni í leikskólunum er faglært fólk í meirihluta starfsfólks. Kröfur til leikskólakennara 

eru nú orðnar töluvert meiri en þær voru hér áður fyrr, og foreldrar farnir að sýna námi barna 

sinna áhuga í auknum mæli. Staða stjórnenda er erfið, en það er þeirra verkefni að skapa og 

viðhalda samfélagi stöðugs náms í leikskólunum. Eins og fram hefur komið er þróunarstarf 

afar tímafrekt og kostnaðarsamt. Því er mikilvægt að til séu skýr markmið um hvað það er 

sem þarf að bæta, hvernig á að gera það, hverju á að áorka og hvað hvetur og letur starfsfólk. 

Eitt er ljóst, að þróunarstarf er ávallt jákvætt og því fylgir alltaf einhver gróði, hvort sem 

verkefnið festist í sessi eður ei. Starfsfólk lærir mikið á því og nánast undantekningalaust 

skilar það sér til barnanna, sem við erum jú að vinna fyrir. 

 

 

 

 

 

  



41 
 

Heimildir 

Aðalnámskrá leikskóla.(2011). Reykjavík: Mennta- og menningamálaráðuneyti. 

 

Akureyri. (e.d.). Fiskurinn-einföld lífsspeki. Sótt 15. apríl af 

http://www.akureyri.is/stjornendahandbok/moya/page/fiskurinn-einfold-lifsspeki. 

 

Amalía Björnsdóttir, Börkur Hansen og Ólafur H. Jóhannsson. (2006). Mótun skólastarfs? 

Hver er hlutur kennara? Tímarit um menntarannsóknir, 3, 12–24. 

 

Anna Elísa Hreiðarsdóttir og Eygló Björnsdóttir. (2011). Útheimur. Sótt 19. apríl 2012 af 

http://www.idavollur.akureyri.is/utheimur_skyrsla.pdf 

 

Andrés Ingi Jónsson og Oddný Helgadóttir. (2010).  Spor í sögu stéttar. Skrudda ehf: 

Reykjavík. 

 

Arna H. Jónsdóttir. (2009). Kvenlægur arfur og karllægur valdapíramídi. Netla – Veftímarit 

um uppeldi og menntun: Rannsóknarstofnun Kennaraháskóla Íslands. (e.bls.) 

 

Aukin gæði náms-AGN. (e.d.) Sótt 15. apríl 2012 af http://agn.ismennt.is/umagn/umagn.html 

 

Auður Pálsdóttir og Allyson Macdonald. (2010). Hlutverk skólastjóra í menntun til sjálfbærni. 

Netla, veftímarit um uppeldi og menntun. Menntavísindasvið. Háskóli Íslands, bls. 13-14. Sótt 

15. apríl 2012 af http://netla.khi.is/menntakvika2010/004.pdf  

 

Baldur Gíslason. (1999). Að breyta skóla. Ný menntamál, 1, 24-28.  

 

Blómið. (2011). Fréttabréf umhverfisnefndar Pálmholts. 3(1). Sótt 15. apríl 2012 af 

http://www.palmholt.akureyri.is/Palmholt/Frettabref-

Blomi%C3%B0/Frettabrefid%20Blomid%20juni%202011.pdf 

 

http://www.akureyri.is/stjornendahandbok/moya/page/fiskurinn-einfold-lifsspeki
http://www.idavollur.akureyri.is/utheimur_skyrsla.pdf
http://agn.ismennt.is/umagn/umagn.html
http://netla.khi.is/menntakvika2010/004.pdf
http://www.palmholt.akureyri.is/Palmholt/Frettabref-Blomi%C3%B0/Frettabrefid%20Blomid%20juni%202011.pdf
http://www.palmholt.akureyri.is/Palmholt/Frettabref-Blomi%C3%B0/Frettabrefid%20Blomid%20juni%202011.pdf


42 
 

Börkur Hansen, Ólafur H. Jóhannsson og Steinunn Helga Lárusdóttir (ritstj.), Fagmennska og 

forysta þættir í skólastjórnun (bls. 123-136). Reykjavík: Rannsóknarstofun Kennaraháskóla 

Íslands. 

 

Börkur Hansen og Hanna Ragnarsdóttir. (2010). Fjölmenning og þróun skóla. Fjölmenning og 

skólastarf, 17-25.  

 

Börkur Hansen. (1994). Svona gerum við hlutina hér. Uppeldi og menntun, (3), 53-61.  

 

Dalin, P. Og Rolff, H.G. (1993). Changing the school culture. London og New York: Cassell.  

 

Deal, E.T. (1990). Healing our schools: Restoring the heart. Í Ann Lieberman (ritstjóri). 

Schools as collaborative cultures: Creating the future now (bls. 145). New York: The Falmer 

Press.  

 

Donaldson, G. A. (2006). Cultivating leadership in schools. Connecting people, purpose, and 

practice. New York: Teachers College Press.  

 

Ebbeck, M. og Waniganayake, M. (2003). Early childhood professionals: Leading today and 

tomorrow. Sydney: MacLennan and Petty. 

 

Fréttabréf Lundarsels. (2011). Sótt 15. apríl 2012 af 

http://www.lundarsel.akureyri.is/kria/dagt%C3%B6l/september%20fr%C3%A9ttabr%C3%A

9f%202011.pdf. 

 

Fullan, M. (2007). The new meaning of educational change (bls, 49-183).(4. útg.). London: 

Routledge Falmer. 

 

Fullan, M. (1993). Change forces. London: Falmer. 

 

Fullan, M., Hill, P. Og Créola, C. (2006). Breakthrough. California: Corwin press. 

 

Fullan, M. (2001). The new meaning of educational change (bls. 7, 108-109). New York: 

Teachers Collage Press.. 

http://www.lundarsel.akureyri.is/kria/dagt%C3%B6l/september%20fr%C3%A9ttabr%C3%A9f%202011.pdf
http://www.lundarsel.akureyri.is/kria/dagt%C3%B6l/september%20fr%C3%A9ttabr%C3%A9f%202011.pdf


43 
 

 

Guðrún Alda Harðardóttir og Sigríður Síta Pétursdóttir. (2006). Lengi býr að fyrstu gerð, 

kennsluleiðbeiningar fyrir leikskólastarf með 1-3 ára börnum. Sótt 15. apríl 2012 af 

http://idavollur.akureyri.is/lengi_byr_ad_fyrstu_gerd.pdf 

 

Guðrún Kristinsdóttir. (1998). Ótroðnar slóðir: Leiðbeiningar um þróunarstarf. Reykjavík: 

Rannsóknarstofnun Kennarháskóla Íslands. 

 

Hrund Hlöðversdóttir. (2011). Það kemur meira á vagninn. Óbirt meistaraprófsritgerð: 

Háskólinn á Akureyri. (Bls 70)  

 

Inga V. Einarsdóttir. (2002). Tákn með tali. Sótt 15. apríl 2012 af 

http://www.tmt.is/forsida.htm. 

 

Ingvar Sigurgeirsson. (2003). Kennaramenntun og skólaþróun. Netla, veftímarit um uppeldi 

og menntun. Rannsóknarstofnun Kennaraháskóla Íslands. Sótt 15.apríl 2012 af 

http://netla.khi.is/greinar/2003/004/prent/index.htm  

 

Rodd, Jillian. (2006). Leadership in early childhood. Maidinhead: Open University Press.  

 

Joyce, B. og Showers, B. (2002). Student achievement through staff development (3. útgáfa). 

Alexandria: Longman. 

 

Landskrifstofa menntaáætlunar ESB. (e.d.). Sótt 19. Apríl 2012 af http://lme.is/id/87. 

 

Landvernd (e.d.). Skólar á grænni grein-Grænfáninn. Sótt 15. apríl 2012 af 

http://www.landvernd.is/graenfaninn/yflokkar.asp?flokkur=1055. 

 

Leikskólinn Iðavöllur. (e.d.). Það er leikur að læra. Sótt 19. apríl 2012 af 

http://idavollur.akureyri.is/Tolvurnar/  

 

Leikskólinn Iðavöllur. (2008). Fimm ára og fær í flestan sjó. Sótt 19. apríl 2012 af 

http://idavollur.akureyri.is/fimmaraogfaer/. 

 

http://idavollur.akureyri.is/lengi_byr_ad_fyrstu_gerd.pdf
http://www.tmt.is/forsida.htm
http://netla.khi.is/greinar/2003/004/prent/index.htm
http://lme.is/id/87
http://www.landvernd.is/graenfaninn/yflokkar.asp?flokkur=1055
http://idavollur.akureyri.is/Tolvurnar/
http://idavollur.akureyri.is/fimmaraogfaer/


44 
 

Leiksólinn Iðavöllur. (2004). Markmið. Sótt 18. apríl 2012 af 

http://idavollur.akureyri.is/fjolmenning/markmid.htm. 

 

Leikskólinn Iðavöllur. (2005). Bifröst-brú milli heima. Sótt 18. apríl 2012 af 

http://idavollur.akureyri.is/bifrost/index.html. 

 

Leikskólinn Iðavöllur. (e.d.). Þátttökuaðlögun. Sótt 19. apríl 2012 af 

http://idavollur.akureyri.is/trounarverkefni.htm.  

 

Leikskólinn Iðavöllur. (e.d.). Comenius project. Sótt 19. apríl 2012 af 

http://www.idavollur.akureyri.is/comenius.htm. 

 

Leikskólinn Kópasteinn. (e.d.). Stig af stigi. Sótt 15. apríl 2012 af 

http://kopasteinn.kopavogur.is/um-skolann/namid/stigafstigi/.  

 

Leikskólinn Lundarsel. (e.d.). Jafnréttisverkefni Lundarsels. Sótt 18. apríl 2012 af 

http://www.lundarsel.akureyri.is/jafnrettisverkefnid/Jafnr%C3%A9ttisverkefni%20Lundarsels

.pdf. 

 

Leikskólinn Lundarsel. (e.d.). Markmið með heimspeki í Lundarseli. Sótt 18. apríl 2012 af 

http://www.lundarsel.akureyri.is/Heimspeki/heimspek%20fyrsta%20sida.htm. 

 

Leikskólinn Naustatjörn. (e.d.). Agastefna Naustatjarnar. Sótt 17. apríl 2012 af 

http://naustatjorn.akureyri.is/grunnur/Jakvadur%20agi/j%C3%A1kv%C3%A6%C3%B0ur_ag

i.htm. 

 

Leikskólinn Naustatjörn. (e.d.). Aldurstengd skólanámskrá, samfélag og menning 2-5 ára. 

Sótt 17. apríl 2012 af http://naustatjorn.akureyri.is/grunnur/namskrain/namskra%202-

5%20samfelag%20menning.pdf 

 

Leikskólinn Pálmholt. (e.d.) Samstarf skólastiga. Sótt 16. apríl 2012 af 

http://www.palmholt.akureyri.is/samstarf%20leik-

og%20grunnsk%C3%B3la/Samstarfs%C3%A1etlun%20leik%20og%20grunnskola%202011-

2012.pdf. 

http://idavollur.akureyri.is/fjolmenning/markmid.htm
http://idavollur.akureyri.is/bifrost/index.html
http://idavollur.akureyri.is/trounarverkefni.htm
http://www.idavollur.akureyri.is/comenius.htm
http://kopasteinn.kopavogur.is/um-skolann/namid/stigafstigi/
http://www.lundarsel.akureyri.is/jafnrettisverkefnid/Jafnr%C3%A9ttisverkefni%20Lundarsels.pdf
http://www.lundarsel.akureyri.is/jafnrettisverkefnid/Jafnr%C3%A9ttisverkefni%20Lundarsels.pdf
http://www.lundarsel.akureyri.is/Heimspeki/heimspek%20fyrsta%20sida.htm
http://naustatjorn.akureyri.is/grunnur/Jakvadur%20agi/j%C3%A1kv%C3%A6%C3%B0ur_agi.htm
http://naustatjorn.akureyri.is/grunnur/Jakvadur%20agi/j%C3%A1kv%C3%A6%C3%B0ur_agi.htm
http://naustatjorn.akureyri.is/grunnur/namskrain/namskra%202-5%20samfelag%20menning.pdf
http://naustatjorn.akureyri.is/grunnur/namskrain/namskra%202-5%20samfelag%20menning.pdf
http://www.palmholt.akureyri.is/samstarf%20leik-og%20grunnsk%C3%B3la/Samstarfs%C3%A1etlun%20leik%20og%20grunnskola%202011-2012.pdf
http://www.palmholt.akureyri.is/samstarf%20leik-og%20grunnsk%C3%B3la/Samstarfs%C3%A1etlun%20leik%20og%20grunnskola%202011-2012.pdf
http://www.palmholt.akureyri.is/samstarf%20leik-og%20grunnsk%C3%B3la/Samstarfs%C3%A1etlun%20leik%20og%20grunnskola%202011-2012.pdf


45 
 

 

Leikskólinn Pálmholt. (e.d.). Þróunarstarf. Sótt 18. apríl 2012 af 

http://palmholt.akureyri.is/Palmholt/throunarstarf.htm. 

 

Lieberman, A. (1999). Teachers: Transforming their world and their work. Aðferðir sem 

styðja þróun kennara í starfi. Að breyta hugmyndum um það hvernig fagstéttir læra. (Birgir 

Einarsson þýddi). Netla – Veftímarit um uppeldi og menntun: Rannsóknarstofnun 

Kennaraháskóla Íslands. Sótt 15. apríl 2012 af http://netla.khi.is/greinar/2002/012/index.htm  

 

Lone Jensen, Gyða Haraldsdóttir, Hrafnhildur Sigurðardóttir og Snjólaug Pálsdóttir. (1992). 

Atferlisathugunarlisti fyrir leikskóla, skýrsla um þróunarverkefni. Sótt 17. apríl 2012 af 

http://www.sidusel.akureyri.is/leikskolinn/Leikskolasidur/%C3%BErounarstarf/pdf%20ala%2

01992.pdf. 

 

Lög um leikskóla nr. 90/2008.  

 

McNiff, J. (2002). Action recearch for professional development: Concise advice for new 

action recearches. Sótt 1.apríl 2012 af http://jeanmcniff.com/ar-booklet.asp.  

 

Mennta-og menningarmálaráðuneytið. (e.d.). Nýtt greiningartæki til að greina 

lestrarörðugleika. Sótt 18. apríl 2012 af http://www.menntamalaraduneyti.is/utgefid-

efni/vefrit/Innihald/nr/2279. 

 

Menntamálaráðuneyti. (e.d.) Þróunarsjóður leikskóla. Sótt 17. apríl 2012 af 

http://www.menntamalaraduneyti.is/afgreidsla/sjodir-og-eydublod/menntamal/nr/3564  

 

Norsamby. (e.d.). Nordisk Venskabsbysamarbejde for daginstitutioner. Sótt 19. apríl 2012 af 

http://norsamby.dk/. 

 

Ólafur H. Jóhannsson. (2003). Sitt sýnist hverjum –ágreiningur sem lykill að umbótum-. Í  

Ragnar F. Ólafsson og Júlíus K. Björnsson. (2009). TALIS: Staða og viðhorf kennara og 

skólastjóra. Reykjavík: Námsmatsstofnun: 

Sótt: http://www.namsmat.is/vefur/eydublod/talis/1talis_island.pdf.  

 

http://palmholt.akureyri.is/Palmholt/throunarstarf.htm
http://netla.khi.is/greinar/2002/012/index.htm
http://www.sidusel.akureyri.is/leikskolinn/Leikskolasidur/%C3%BErounarstarf/pdf%20ala%201992.pdf
http://www.sidusel.akureyri.is/leikskolinn/Leikskolasidur/%C3%BErounarstarf/pdf%20ala%201992.pdf
http://jeanmcniff.com/ar-booklet.asp
http://www.menntamalaraduneyti.is/utgefid-efni/vefrit/Innihald/nr/2279
http://www.menntamalaraduneyti.is/utgefid-efni/vefrit/Innihald/nr/2279
http://www.menntamalaraduneyti.is/afgreidsla/sjodir-og-eydublod/menntamal/nr/3564
http://norsamby.dk/
http://www.namsmat.is/vefur/eydublod/talis/1talis_island.pdf


46 
 

Rúnar Sigþórsson. (2004). Hún er löng, leiðin til stjarnanna: þarfir nemenda, starfsþróun og 

skólaþróun. Netla, veftímarit um uppeldi og menntun. Rannsóknarstofnun Kennaraháskóla 

Íslands. Sótt 10. apríl 2012 af http://netla.khi.is/greinar/2004/008/index.htm.  

 

Sigríður Síta Pétursdóttir. (2004). Það þarf að koma frá hjartanu, lokaskýrsla vegna 

þróunarverkefnis lífsleikni í leikskóla 2001-2004. Sótt 17. apríl 2012 af 

http://www.sidusel.akureyri.is/leikskolinn/Leikskolasidur/%C3%BErounarstarf/Lifsleikni%20

-%20skyrslan.pdf. 

 

Sigríður Síta Pétursdóttir. (2008). Umhyggja í leikskóla. Viðhorf og starf leikskólakennara. 

Óbirt meistaraprófsritgerð: Kennaraháskóli Íslands.  

 

Sigurborg K. Kristjánsdóttir og Rúnar Sigþórsson. (2009). „Svona gerum við“ Innleiðing 

PMT-verkfæra með starfendarannsókn í leikskóla. Uppeldi og menntun 18(2), 30-43.  

 

Sigurður Steingrímsson og Smári Kristinsson. (1998). Altæk gæðastjórnun á leikskólanum 

Síðuseli. Sótt 17. apríl 2012 af 

http://www.sidusel.akureyri.is/leikskolinn/Leikskolasidur/%C3%BErounarstarf/LOKSKYR3

%20gaeda.pdf. 

 

Starratt, R. J. (2005). The essentials of school leadership. Í Brent Davies (ritstj.), Ethical 

leadership, 61-67. London: Paul Chapman Publishing og Corwin Press. 

Valborg Sigurðardóttir. (1998). Fóstruskóli Íslands. Afmælisrit í tilefni 50 ára afmæli skólans 

1996, 33-46. Reykjavík: Gott mál.  

 

 

 

 

 

 

 

 

 

 

http://netla.khi.is/greinar/2004/008/index.htm
http://www.sidusel.akureyri.is/leikskolinn/Leikskolasidur/%C3%BErounarstarf/Lifsleikni%20-%20skyrslan.pdf
http://www.sidusel.akureyri.is/leikskolinn/Leikskolasidur/%C3%BErounarstarf/Lifsleikni%20-%20skyrslan.pdf
http://www.sidusel.akureyri.is/leikskolinn/Leikskolasidur/%C3%BErounarstarf/LOKSKYR3%20gaeda.pdf
http://www.sidusel.akureyri.is/leikskolinn/Leikskolasidur/%C3%BErounarstarf/LOKSKYR3%20gaeda.pdf


47 
 

Fylgiskjal 

Spurningalisti 

1. Hver er mesti faglegi styrkur skólans þíns? 

2. Hvaða faglegu þróunar- eða umbótarverkefni hafa verið unnin í skólanum (Hér er einnig átt 

við verkefni eða áherslur í tengslum við námskrá/áherslur/sérstöðu skólans. Vísa má í vefi, 

námskrár eða skýrslur til að svara spurningunni). 

3. Hvers vegna var umrætt verkefni fyrir valinu? (Vinsamlegast svarið fyrir öll verkefnin) 

4. Hlutu umrædd verkefni styrki og þá frá hverjum? 

5. Þau verkefni sem hafa verið unnin, eru þau enn í gangi, hafa þau liðið undir lok (af hverju) 

eða hafa þau þróast áfram? 

6. Hver er framtíðarsýn skólans? Eru framundan þróunar- eða umbótarverkefni eða aðrar 

breytingar á faglegu starfi skólans? 

7. Hverjir eru möguleikar/aðstæður skóla til að fara af stað með þróunar- eða umbótarstarf? 

8. Hvað þarf til að þróunarverkefni verði hluti af skólastarfinu eftir að þeim formlega lýkur? 

9. Eitthvað að lokum sem þú vilt að komi fram? 

 

 

 


